
“Benquerido lector….” Así comeza o proemio que Florencio 
Delgado Gurriarán escribe para o seu derradeiro poemario 
O soño do guieiro (1986). Nel declárase “home galeguista, 
demócrata e liberal, amigo de España e da Galiza renacente –
amizades perfectamente compatíbeis– e adversario decidido 
das ditaduras dereitistas ou esquerdistas (…), dos centralismos,  
das imposicións, dos caudillismos, das cadeas que aferrollan 
corpos, pensamentos e dignidades”, así como tamén dos 
“salvadores” que matan por salvar, dos “redentores” que 
asasinan para redimir, dos “reformadores” que encadean para 
reformar, (…) dos cirurxiáns do ben (…) e dos que lixan o quinto 
mandamento engadíndolle a excepción de “causa xustificada”.

Benqueridos lectores de Xeada, todos vós, novos e con 
un longo futuro por diante, lembrade sempre esta atinada 
reflexión do autor a quen se lle dedica este ano o Día das 
Letras Galegas. De conflitos desatados por tales individuos 
está a historia chea: pensade, por exemplo, na Segunda 
Guerra Mundial, a nosa Guerra civil ou a actual invasión de 
Ucraína. Todos sabemos das súas tráxicas consecuencias: 
cidades derruídas, mortes, expatriados, exiliados…; e o 
sempre incerto futuro pode, lamentabelmente, depararnos 
situacións semellantes. Cómpre, pois, manterse alerta. Velaí a 
importancia da “memoria histórica”: non esquecer e reflexionar 
sen xenreiras sobre o sucedido no pasado para detectar nos 
discursos de presuntos futuros redentores a posible cerna de 
autócratas ou ditadores. 

Dende o seu exilio en México, Florencio Delgado mantivo 
viva a memoria do sucedido na nosa Guerra civil, e tamén o 
seu compromiso coa democracia e o galeguismo. Vémolo en 
varios dos seus poemas e outros escritos, e así mesmo na 
súa participación en proxectos culturais en revistas (Saudade, 
Vieiros…), programas radiofónicos, a Irmandade galeguista…, 
e outros máis, colaborando neles con paisanos exiliados ou 
emigrados naquel país, que formaron parte desa “Galicia 
infinda” espallada por todo o mundo do que nos fala nun dos 
seus poemas.

O acto de escribir un texto creativo, divulgativo ou de debate 
esixe unha detida reflexión, paralela á da súa lectura, reflexión 
case sempre ausente nas mensaxes impulsivas e compulsivas 
que circulan polas redes sociais. De aí a importancia de Xeada a 
disposición exclusiva do alumnado para dar a coñecer as vosas 
creacións literarias ou para reflexionar sobre temas de voso 
interese. Anímovos a que colaboredes nos próximos números..

999: JUICE WRLD
Juice WRLD (inicialmente JuicetheKidd) é o nome 
artístico do estadounidense Jarad Anthony Higgins 
(Illinois 1998-2019). Cantante, rapeiro, freestyler, 
músico e compositor que acadou 21 anos e 6 días 
de vida. O consumo de drogas dende a súa infancia 
perfilou no talentoso Jarad unha personalidade chea 
de ansiedade, abismo, desorientación e inconsolable 
desacougo que derivaron nunha inquietante 
depresión e continua autodestrución. As letras 
das súas cancións transmitían esa profunda dor 
existencial incrementada pola súa adicción ás drogas. 
Desafortunadamente, unha convulsión producida 
por unha sobredose de opiáceos precipitou o seu 
final. O polifacético Jarad deixou baleiro un espazo 
no que aínda tiña moito que crear e compartir como 
artista.

Dende os tres anos a vida familiar de Jarad xiraba 
arredor da súa nai e seu irmán máis vello. Gustábanlle 
os videoxogos e o seu interese polos instrumentos 
musicais motivárono a aprender a tocar o piano, a 
guitarra e a batería. Na adolescencia tamén tocou 
a trompeta e no instituto sentiuse atraído pola 
recitación rítmica de versos. E aí foi onde iniciou a 
súa actividade artística, aos 15 anos. Xa moi novo 
empezou a ser independente economicamente e 
vivir de forma desafogada, sen preocupación por 
cubrir as necesidades máis básicas da existencia que 
tiñan que afrontar os outros mozos da súa idade e 
posición. A partires dese momento Jarad é Juice.

A súa carreira musical comezou gravando cancións no 
seu teléfono móbil  para a plataforma SoundCloud, 
onde publicou a súa primeira composición, “Forever”. 
Posteriormente estreou os vídeos musicais “All girls 
are the same” e “Lucid Dreams”, dirixidos por Cole 
Bennet, responsable do canle Lyrical Lemonade 
(YouTube). O éxito acadado propiciou que Juice 
firmara o primeiro (e único) contrato coa discográfica 
Grade A productions en 2017. 

Nas letras de Juice atopamos a súa mensaxe:

Lucid Dreams (maio 2018)

I have these lucid dreams where I can’t move a thing 
Teño soños lúcidos nos que non podo mover nada 
Thinking of you in my bed 
pensando en ti na miña cama
You were my everything 
Eras o meu todo
Thoughts of a wedding ring
Pensamentos dun anel de voda
Now I’m just better off dead
Agora estou mellor morto
I’ll do it over again
Fareino de novo
I didn’t want it to end
Non quería que rematara
I watch it blow in the wind
Véxoo soprar no vento
I should’ve listened to my friends 
Debería ter escoitado ós meus amigos
Did this shit in the past
Fixen esta merda no pasado
But I want it to last
Pero quero que dure
You were made outta plastic (fake)
Estabas feita de plástico (falsa)
I was tangled up in your drastic ways
Estaba enredado nas túas maneiras drásticas
Who knew evil girls have the prettiest face?
Quen sabía que as mozas malvadas tiñan a cara 
máis fermosa?
You gave me a heart that was full of mistakes
Ti déchesme un corazón cheo de erros
I gave you my heart and you made heart break
E deiche o meu corazón e rompéchesmo

Durante o ano 2018, que foi o ano no que saltou a 
fama, Juice sacou un álbum chamado “Goodbye 
and Good Riddance” no que aparecían as cancións 
mencionadas previamente e que principalmente 
falaban do desamor.

Nese mesmo ano 2018 pasou algo moi importante 
para Juice: a morte do seu mellor amigo e rapeiro 
XXXTentacion, vítima de asasinato ó saír do estudio 
onde gravaba a súa música. O sentimento desta 
profunda perda inspirou a peza “Legends”, que 
tamén está dedicado ó rapeiro Lil Peep, morto por 
sobredose. Esta canción fai alusión á corta vida das 
lendas da música:

Legends (xuño 2018)

What’s the 27 Club? 
Que é o club dos 27?
We ain’t making it past 21
Non imos a pasar dos 21
I been going through paranoia 
Estiven pasando por paranoia
So I always gotta keep a gun
Así que sempre teño que ter un arma enriba
Damn, that’s the world we live in now 
Maldita sexa, este é o mundo no que vivimos agora
Yeah, hold on, just hear me out
Si, agarda, só escóitame
They tell me I’ma be a legend
Dinme que serei una lenda
I don’t want that title now
Non quero ese título agora
‘Cause all the legends seem to die out 
Porque todas as lendas parecen extinguirse 
What the fuck is this ‘bout?
Que diaños é isto?

Trátase de letras que dun xeito tétrico pódense 
aplicar a el mesmo presaxiando o seu final, agora 
que xa non está con nós.

No ano 2019 estreou o seu 2º álbum “Death Race 
For Love” no que aparecen cancións como “Fast” ou 
“Empty”. Nelas segue a falar dos seus problemas de 
ansiedade e depresión, á vez que se refire a como 
as drogas lle permiten superalos aparentemente, 
porque sabe moi ben que esa non é a maneira de 
resolvelos. Morrería posteriormente ese mesmo 
año. A día de hoxe aínda quedan cancións súas sen 
publicar e que agardan a que a súa produtora as 
saque á luz:

Fast (marzo 2019)

I go through so much, I’m 19 years old 
Paso por tanto, teño 19 anos 

It’s been months since I felt at home
Levo meses sen sentirme como na casa
But it’s okay ‘cause I’m rich
Pero está ben porque son rico
Psych, I’m still sad as a bitch, right
É broma, sigo triste como unha puta, non é?

No verán de 2020 xurdiu o álbum “Legends Never 
Die”, que case parecía un tributo a si mesmo e 
que moi probablemente se referira á súa morte. 
Semellaba unha maneira de celebrar o seu legado 
mediante as súas letras. Na miña opinión, a canción 
máis destacada é “Wishing well”, un resumo da súa 
vida e da súa pelexa contra as drogas e a depresión. 
O álbum remata cunha recreación dun directo en 
Instagram no que fala dende o “Ceo”:

Wishing well (xullo 2020, publicación póstuma)

Ring-ring, phone call from depression
Ring-ring, chamada telefónica da depresión
You used my past and my memories as a weapon
Usaches o meu pasado e os meus recordos coma 
unha arma 
On the other line, I talk to addiction, huh
Na outra liña falo coa adicción, eh!
Speaking of the devil, all the drugs, I miss them
Falando do diaño, todas as drogas, as boto en falta
This can’t be real, is it fiction?
Isto non pode ser real, é ficción? 
Somethin’ feels broke, need to fix it
Algo semella estar roto, necesito arranxalo
I cry out for help, do they listen? 
Desesperadamente pido axuda, escóitanme?
I’ma be alone until it’s finished
Estarei só ata que remate
Sometimes I don’t know how to feel
Ás veces non sei como me sinto
Sometimes I don’t know how to feel 
Ás veces non sei como me sinto
Let’s be for real
Sexamos francos
If it wasn’t for the pills, I wouldn’t be here 
Se non fora polas pastillas, non estaría aquí
But if I keep taking these pills, I won’t be here, yeah
Pero se sigo a tomar estas pastillas, non vou estar 
aquí, si
I just told y’all my secret, yeah 
Acabo de contarlles o meu segredo, si 
It’s tearing me to pieces
Estame a quebrar en anacos 
I really think I need them
Realmente creo que as preciso

I stopped taking the drugs and now the drugs take 
me
Deixei de tomar drogas e agora as drogas lévanme 
a min

O seu último proxecto chamado “Fighting Demons” 
é un álbum que transmite medo e tristeza. O ton 
macabro de todas as cancións rodea as referencias 
á súa morte, como se soubese que era inminente. 
Ese ton escuro tamén contaxia o tratamento dos 
seus problemas de desesperación e rendición, que 
o facían sentirse atrapado nun calello sen saída. A 
canción que transmite estes sentimentos con máis 
forza é “Already Dead”.

Already Dead (novembro 2021, publicación 
póstuma)

I know that I didn’t stand a chance (yeah, yeah, yeah) 
Sei que non tiña ningunha posibilidade (si, si, si) 
I don’t think I’ll ever live again (yeah, yeah, yeah)
Non creo que volva a vivir xamais (si, si, si)
I’m only here by popular demand (yeah, yeah, yeah) 
Só estou aquí por aclamación popular (si, si, s)
I’m stayin’ alive for the fans (yeah, yeah, yeah)
Mantéñome vivo para os fans (si, si, si)

Juice non tiña medo a falar dos temas de saúde 
mental e por iso escollín a súa figura como tema para 
este artigo. Fainos moita falta xente que, coma Juice, 
fale dunha maneira aberta sobre estas cuestións, 
sobre todo se é dende a súa propia experiencia. 
O seu símbolo é o número 999, que representa 
o positivo, en oposición ó 666 do libro bíblico de 
Revelacións ou Apocalipse, que se identifica co 
mal, co Demo. Así o explicou Juice nunha entrevista 
con MTV: “No último libro da Biblia, di que o 666 é 
a marca da besta, verdade?, 999 representa tomar 
calquera inferno, mala situación ou loita pola que 
estás a pasar e convertelo en algo positivo e usalo 
para seguir adiante”.

Mediante as súas letras, o seu símbolo e a súa 

música poética, Jarad “Juice WRLD” Higgins axudou 
a moitas persoas que sufrían depresión, que 
combatían coa adicción ás drogas ou que pasaban 
por un mal momento de desequilibrio emocional 
coma no caso de moitos adolescentes. El era 
consciente disto e as letras finais de “Man of the 
year”, última canción do álbum “Legends Never Die”, 
o recollen. Eu creo que non hai mellor maneira de 
rematar esta achega sobre unha lenda que marcou 
a tanta xente: 

I know my lyrics saved you, I know I helped you break 
through
Sei que as miñas letras te salvaron, sei que che 
axudei a saír do paso

Man of the year 
(xullo 2020, publicación póstuma)

RIP 999 forever!

Referencias procedentes de Internet 
[consultas de marzo 2022]:

https://es.wikipedia.org/wiki/Juice_Wrld

https://es.bornlessones.com/juice-wrld-s-999-
meaning-explained

https://www.youtube.com/
watch?v=mzB1VGEGcSU

https://www.youtube.com/watch?v=dIzgiclddlM

https://www.youtube.com/watch?v=lzQpS1rH3zI

https://www.youtube.com/
watch?v=Q3zpwgQK8Yg

https://www.youtube.com/watch?v=EAfckg0ORS4

https://www.youtube.com/watch?v=_
YwppMLPoPg

Daniel Wall Losada
2º Bach-A



7

CULTURA MUSICAL

Como é posible que de ensaiar e tocar a pandeireta 
nunha escola en Teo, un grupo de tres mozas che-
gue ao Benidorm Fest como candidatas a represen-
tar a España no programa de Eurovisión?

O grupo do que falamos, formado por tres galegas, 
Aida Tarrío, Sabela e Olaia Maneiro, non é outro que 
Tanxugueiras. Ate non fai pouco, este nome era co-
ñecido por poucos galegos con gusto pola música 
tradicional. Mais coa súa proposta para participar no 
programa mundialmente coñecido, Eurovisión, fo-
ron capaces non só de conquistar ao público de toda 
España senón que tamén fixeron historia.

 O tema que compuxeron foi Terra, unha canción que 
reivindica o uso das linguas minorizadas, a unión e 
a cooperación dos diferentes territorios sen impor-
tar as fronteiras, e ademais, busca a valoración do 
folclore e da tradición galega pero adaptado á ac-
tualidade. 

Tanxugueiras é un proxecto que nace en 2016 co fin 
do rexurdir a música tradicional galega como un xé-
nero tan apreciado e escoitado pola xente, como o 
Pop ou o Reguetón. A comezos da súa carreira en 
grupo, viralízanse nas redes cun tema de pandeire-
tas. Tamén comezan a participar con artistas gale-
gos de importancia a nivel autonómico como A Ban-
da da Loba ou Guadi Galego. Reciben o seu primeiro 
galardón nos Premios Martín Códax na categoría de 

música tradicional galega no 2019 e publican o seu 
disco chamado Contrapunto publicado nese mesmo 
ano. Máis adiante, comezan a traballar na súa pro-
posta para o festival e comezan o 2022 participando 
no Benidorm Fest.

 Facía 60 anos que non se facía unha proposta dun 
tema en galego a competir, sendo este unha lingua 
cooficial no país. Son varias as veces nas que se fai 
unha proposta dunha canción en inglés ou con par-
tes neste idioma, cando non é nin lingua cooficial, 
pero fai anos que o catalán, o vasco ou neste caso, o 
galego, non protagonizan o escenario do Benidorm 
Fest como emblema de España para Eurovisión. A 
pesar de que Terra quedase ás portas de participar 
no evento europeo, foi todo un éxito en todos os 
ámbitos.

Por un lado, deu a coñecer música de calidade en ga-
lego, máis alá das fronteiras lingüísticas. Ensinado 
que o folclore e a tradición poden ir da man coa mo-
dernidade os novos sons, xa que foron capaces de 
fusionar, tanto o vestiario negro e as xoias típicas 
galegas cun acabado e corte actual, e o mesmo pa-
sou co propio son da canción. Demostraron que cal-
quera lingua é digna de ser tocada, falada e escoita 
en todo o mundo, e que ademais todas son fermo-
sas por igual. Todo isto foi posible grazas á orixina-
lidade da proposta que consegue unha composición 
máxica capaz de chegar e conquistar os ouvidos de 
todo o mundo.

 O mellor é que isto non remata no Benidorm Fest, 
pois agora este grupo de moda en toda Europa, am-
plía o seus obxectivos participando en novos festi-
vais nacionais e europeos, con propostas igual de 
innovadoras e reivindicativas. Como dixeron elas 
“Estas bravas gorxas de fondo cantar, veñen para 
quedar” 

Indira Fernández Rodal
1º Bach 

O FENÓMENO TANXUGUEIRAS

Esta entrevista foi realizada a Manolo Maseda 
sobre o consumo da música en galego por parte da 
mocidade.

Manolo Maseda, é un músico, profesor e ex-membro 
de “Os diplomáticos de monte Alto”, un grupo de 
música rock do barrio de Monte Alto ( A Coruña). 
Representantes do movemento Bravú (Movemento 
musical en Galiza a comezos dos anos 90. Tiñan en 
común o orgullo pola cultura popular galega).

Este grupo comezou no ano 1990 e disolveuse no 
2005. 

1- De que maneira se pode inculcar á xente nova a 
música actual galega?

Antes de nada moitas grazas por convidarme a 
participar nesta vosa histórica e marabillosa “Xeada 
creativa”.

Pois ben, eu acredito na aprendizaxe por 
descubrimento, mais nun espazo de igualdade de 
oportunidades para escoitar todo tipo de música 
sen condicionantes externos. A maioría das canles 
que emprega a xente nova para escoitar música 
non ofertan música en galego e require un esforzo 
a maiores por parte da rapazada para achegarse a 
ela e coñecela. Por todo isto considero importante 
que fagamos un pequeno esforzo dende os centros 
educativos, coa axuda e complicidade des artistes, 
para achegar a música actual galega á comunidade 
educativa.

Non soamente dende as aulas de música ou lingua, 
tamén dende os ruidosos “timbres” escolares que 
podemos mudar por “fíos musicais en galego”, 
dende a radio dos centros, concertos-faladoiros nas 
aulas, música en galego no transporte escolar...

O primeiro paso para gostar dunha determinada 
expresión artística é coñecela e recoñecela.

2- Por que razón pensas que a xente nova descoñece 
tantos estilos de música en galego?

Na época da suposta democratización da información 
somos cada vez máis escravas dos algoritmos. 
A industria musical segue a ter un gran poder na 
influencia da escoita e o que pensabamos que podía 

mudar con plataformas como Spotify, Apple Music, 
You Tube... segue a ser un negocio moi controlado.

Ao mesmo tempo, plataformas como Tik-Tok tamén 
serven de distribuidora musical e poden colocar un 
tema musical teleoloxicamente escollido. Mesmo 
a influencia de persoas nas redes como Ibai Llanos 
comentan as estreas de cancións e convidan o seu 
consumo de forma consciente. En todos os casos 
hai publicidade inherente que se monetiza grazas 
ao voso seguimento.

A adolescencia é unha etapa da vida emocionante 
e incríbel, de moitas mudanzas, vertixinosa e 
na que forxamos a nosa identidade individual e 
colectiva a base de emocións partilladas. Así pois é 
complexo manter a autenticidade nunha sociedade 
tan marcada polo convencionalismo e non caer na 
tendencia maioritaria (mainstream).

A música en galego non goza de tantos privilexios 
mediáticos para achegarse á xente nova, e os medios 
públicos que teñen a obriga de potenciar, difundir e 
normalizar a nosa música e cultura (como a Radio 
Galega) consideran que poñendo 3 de cada 10 
cancións en galego na grella radiofónica é dabondo.

Existen multitude de propostas musicais en galego 
diversas e de calidade contrastada que precisan ser 
normalizadas e visibilizadas.

Con isto non quero dicir que a rapazada goste ou non 
goste delas, pero insisto en que o primeiro é que teña 
acceso a elas para que poida escoller libremente.

3- Pensas que se coñeceran os grupos de música 
galegos, os escoitarían? ou por estar en galego 
non?

Acabamos de vivir un exemplo clarísimo con 
Tanxugueiras. Dentro do proxecto socio-educativo 
“Ao Son da nosa Música” gravamos unha serie de 
encontros dialóxicos con artistas ao longo dos 
meses de outubro, novembro e decembro de 2021. 
Realizamos este proxecto ao constatar, nunhas 
enquisas realizadas a máis de 1.000 escolares da 
Galiza, a práctica desaparición do idioma galego 
entre os seus hábitos de consumo musicais. Un 
80% confesa que nunca -ou case nunca- escoita 

MÚSICA EN GALEGO: HAI FUTURO!
ENTREVISTA A MANOLO MASEDA

música en galego. Máis do 50% nunca asistiu a un 
concerto de música en lingua galega na súa vida e 
un 40% do alumnado enquisado non coñece ningún 
artista ou grupo que cante en galego.

Na propia entrevista a Aida Tarrío (Tanxugueiras) 
falabamos da necesidade imperiosa de dar a coñecer 
a música feita en galego, sen ser conscientes do 
fenómeno que lles estaba por vir con Eurovisión.

Un exemplo claro de como unha creación artística 
de calidade en galego, pode chegar a emocionar a 
millóns de persoas de diversas nacionalidades e 
linguas,cunha plataforma que aporte visibilidade 
internacional.

Aconteceu con Tanxugueiras e podería ter acontecido 
con moitas outras propostas artísticas que temos 
no país. O importante é que se abriu un debate 
social moi interesante e necesario, no que inza o 
empoderamento e a autoestima dunha cultura que 
segue medrando día a día.

Como din as Tanxugueiras... Non hai fronteiras ;)

4- Por que cres que a xente escoita máis os grupos 
ou cantantes estranxeiros e non de aquí?

Hoxe en día hai moita rapazada que escoita K-Pop 
(música popular Koreana), e a min fascíname. 
Achegarse a outras culturas e a outras linguas 
sempre é enriquecedor. Xa falamos con anterioridade 
das causas e os efectos dos algoritmos e os medios 
de comunicación na escoita, que pode ser unha das 
causas con máis influenza. 

Pero, se mo permitides, vouvos  contar unha pequena 
anécdota histórica. No ano 1889 en París, un artista 

chamado Claude Débussy quedou enfeitizado pola 
música dos gamelán de Java. Tanto foi así que a súa 
pegada impresionista incorpora influencias e claros 
elementos desta cultura musical Indonesia. Nesa 
época, evidentemente, non existía internet e era 
complexo achegarse a outras culturas sen viaxar ou 
poder asistir a exposicións universais como a citada.

Hoxe en día podemos empregar a rede para viaxar 
dende as nosas computadoras, sen movernos das 
cadeiras. A música é unha linguaxe universal por 
explorar e convídovos a facer un pequeno exercicio 
de rebusca: poñede os auriculares, mergulládevos 
na arañeira e procurade músicas do mundo.

Sorprenderédesvos gratamente. Xente de aquí e 
de acolá, como diría o mestre Cunqueiro, viaxando 
polos camiños do vento.

5- Dende o teu punto de vista, pensas que vai 
chegar un momento no que se escoite moita 
máis música en galego, como outros artistas 
estranxeiros actuais?

Dende logo, para min, sería unha alegría que se 
escoitara moita máis música en galego. Achegaríanos 
á tan desexada normalización artística e social.

Na actualidade hai unha grande cantidade de 
propostas de música en galego de calidade 
agardando por ser escoitadas e partilladas por todas 
e todos vós.

A música é unha ferramenta curativa que axuda a 
relacionarnos a través dun emocionario colectivo, 
dunha identidade e dunha cultura propias. Máis 
agora que acabamos de pasar dous anos de 
crise socio-sanitaria e precisamos con urxencia 
salvagardar o noso benestar emocional. Somos 
seres sociais por natureza e precisamos tecer 
vínculos que nos axuden a mellorar como sociedade.

A música en galego é unha boa compañeira.

6- Cres que igual que aquí se descoñecen os grupos 
de música en galego, en outros países tamén se 
descoñece a música na súa propia lingua? 

Se falamos a nivel de Estado podemos comparar 
modelos similares, con linguas cooficiais, como son 
o de Euskal Herria e Catalunya.

No caso de Euskadi cabe citar que, historicamente, 
a rapazada escoita e consume moita música en 

Euskera. Dende o rock radical vasco ate hoxe 
xurdiron numerosas propostas de diversos estilos 
con moita proxección, tanto dentro como fora de 
Euskadi. Por poñer un exemplo, un grupo como Berri 
Txarrak xirou por todo o mundo con éxito cantando 
en Euskera.

En Catalunya acontece algo similar, tamén 
historicamente a rumba catalá empregaba o 
catalán como lingua habitual. A comunidade 
xitana, identificada moito coa imaxe de Peret, fala 
e canta con orgullo en catalán. Son circunstancias 
empoderantes que empregan a lingua e a música de 
xeito normalizado. Por poñer outro exemplo, Manel 
é un grupo pop actual que canta en catalán e xira por 
todo o mundo. Afortunadamente hai moitos máis 
exemplos.

Evidentemente son idiosincrasias diferentes pero 
con un nexo en común, as linguas minorizadas. 
Gosto moito dun lema co que presentaba o seu 
traballo “Inmersion” Guadi Galego: “poñer as linguas 
á altura dos afectos, e non en función do número de 
falantes”.

Coido que o feito diferencial galego é un espazo 
con moita forza e espazos sonoros por explorar. De 
calquera xeito, penso que o importante é camiñar 
caro o descoñecido sen prexuízos, a través das 
emocións.

7- Onde ou como descubriches os grupos de música 
actual en galego que coñeces a día de hoxe? 

Pois supoño que Galiza é un país moi pequeno e que, 
ao final, todas e todos rematamos coñecéndonos.

Na miña faceta de músico teño compartido palco con 
moitas e moitos artistas e sempre xorden amizades 
e colaboracións moi interesantes. Son espazos 
de aprendizaxe colaborativa nos que realmente 
coñeces ás persoas e non aos personaxes.

Por outra banda, na miña faceta de docente de música 
tento estar ao día das novidades que están a saír para 
poder achegalas ás aulas con propostas didácticas 
adaptadas. Sempre que podo busco tamén conectar 
ás artistas e aos artistas cos centros educativos 
en persoa, ben sexa con entrevistas na radio ou 
en faladoiros ao vivo, concertos... Son experiencias 
que o alumnado agradece inmensamente e forman 
parte dun proceso educativo significativo.

Por último, e non menos importante, teño que dicir 

tamén que a miña xeración tivemos a sorte de ver 
nacer o “Xabarín Club” e mergullámonos de cheo nos 
video-clips de grupos diversos e moi interesantes.

8- Porque cres que a xente pensa que só existe a 
música tradicional galega en galego cando non é 
así?

Afortunadamente non toda a xente pensa iso. Na 
actualidade podemos escoitar en galego multitude 
de estilos (Trap, Rap, Pop, Rock...)

De todas é sabido que aínda existe unha certa imaxe 
folclorista da nosa tradición popular. Non hai máis 
que ir dar unha volta polas tendas de recordos de 
Compostela e ver as gaitas vermellas e amarelas. 
Con todo e iso, a día de hoxe hai moitísima xente 
moza organizando foliadas por todo o país para 
bailar muiñeiras e xotas dende a modernidade e 
o compromiso coa tradición. Sen complexos e con 
moito orgullo de manter a nosa semente viva. Ao 
mesmo tempo, artistas como Baiuca mesturan a 
tradición coa música electrónica para avanzar no 
mundo da creación.

9- Por último, Tes algunha recomendación de 
grupos ou cancións en galego? 

Hai milleiros de propostas de calidade e sería inxusto 
deixarvos aquí unha pequena escolma dos meus 
gustos persoais.

Case mellor propóñovos que fagades unha lista 
colaborativa de música en galego propia do Antón 
Fraguas. Podedes ir preguntando polas aulas e 
consensuar listaxes por semanas, meses... Un xeito 
de divulgar e dar a coñecer a cantidade de música 
que está ao voso alcance.

Seguro que co tempo poderedes entrar ao voso 
centro educativo coa música como fío condutor e 
desterredes para sempre o timbre.

Obrigado pola entrevista e seguimos comunicando 
polos camiños do vento!!!

Ata aquí estas poucas preguntas que moi ben 
contestou Manolo Maseda. Dende aquí queriamos 
agradecerlle a oportunidade que nos dou de 
entrevistalo e coñecer un pouco máis o mundo da 
música en galego. Por último, recomendámosvos 
moito que escoitedes música en galego!

Raquel Lorenzo Martínez 2ºESO B
Mariña Louzao Ferro 2ºESO B

A marimba é un instrumento de percusión do tipo dos 
idiófonos, xa que se percute con baquetas. A súa orixe 
segue sendo obxecto de debate entre os que afirman 
que procede de África e aqueles que, pola contra, cren 
que foi creada en Centroamérica polos maias. En todo 
caso, o seu uso é recoñecido mundialmente.

Partes da marimba

• Teclas ou placas de ton: son moi similares ás 
do piano, xa que a súa colocación é idéntica, 
pero os tamaños son os que cambian. Canto 
mais grande sexa a tecla, máis grave vai soar e 
viceversa. Están feitas de varias madeiras, coma 
o pau de rosa ou tamén o padauk africano. O 
pau de rosa é unha árbore de América Central e 
do Sur. Empréganse árbores de entre 200 e 400 
anos. Este é o material que aman os puristas. O 
padauk é unha madeira que produce un timbre 
máis suave que o pau de rosa.

• Resoadores: son uns tubos que se atopan 
debaixo das teclas e serven para amplificar o 
son. A lonxitude do tubo resoador tamén cambia 
segundo o ton da placa. Canto máis baixa sexa 
a nota, máis longo será. Se non houbera un 
resoador, só habería un suave estalido ao golpear 
a tecla.

• Baquetas: empréganse para poder tocar o 
instrumento. Poden ser de goma envolta en fío 
ou de goma branda. O máis común é tocar con 
dúas (unha en cada man) ou catro (dúas en cada 
man)

É un instrumento bastante descoñecido para a 
maioría das persoas, e cando o ven por primeira vez 
adoitan dicir que se trata dun xilófono. Pero non son 
o mesmo.

Unha das grandes diferenzas entre unha marimba 
e un xilófono é o seu tamaño. O tamaño das teclas 
e dos tubos de resonancia da marimba son moito 
maiores que os do xilófono. Ademais, empréganse 
diferentes tipos de baquetas. O máis normal é utilizar 
baquetas de madeira no xilófono. Na marimba estas 
baquetas non se poden empregar, xa que estragan 
moito a calidade do son.

A marimba moderna é un instrumento solista e un 
elemento básico de todas as orquestras modernas.

Mantemento e coidados

As placas de ton dunha marimba están feitas de 
madeira. Como a humidade é o principal inimigo da 
madeira, tamén o é das placas de ton. Polo tanto hai 
que evitar tocar baixo a chuvia ou en outras situacións 
de humidade similares. Convén gardar o instrumento 
nun lugar ben ventilado, a temperatura ambiente 
e evitar cambios significativos de temperatura e 
humidade.

Idade para aprender a tocar

Como con calquera outro instrumento, a idade 
non é o factor máis importante para comezar a 
estudar música. A excelencia lógrase dependendo 
do compromiso da persoa, polo que as claves son 
a constancia e a disciplina. No meu caso empecei a 
estudar percusión con seis anos, pero o meu primeiro 
contacto coa marimba foi aos oito anos. Supón certo 
sacrificio debido a ter que compaxinar os estudos de 
conservatorio cos de instituto, e aínda máis ao tocar 
nunha banda de música, o que implica un elevado 
número de horas de ensaio e de actuacións.

Algunhas curiosidades sobre a marimba

• Foi nomeada no 1821 instrumento nacional de 
Guatemala.

• En decembro do 2015 a UNESCO declarou á 
marimba Patrimonio Inmaterial da Humanidade.

• En Guatemala ten o seu propio día, o 20 de febreiro 
conmemórase o Día Nacional da Marimba.

Importantes marimbistas a nivel mundial

Entre as figuras máis representativas atópanse Keiko 
Abe, Kuniko Kato e Katarzyna Mycka. E tamén a nivel 
internacional destaca o español Conrado Moya.

Iria Pérez Antelo. 4º ESO

MARIMBA: UN INSTRUMENTO EN AUXE

VOLVEMOS

Ou volveremos, a abrir as escolas e as aulas, a falar 
entre nós mirándonos á cara descuberta, a ver como 
acenan as nosas docentes, e a gardar para nós algún 
xesto que nos permitiamos detrás das máscaras, 
perderemos unha protección e gañaremos 
comunicación e sociabilidade, benvida sexa a perda!.

Xa deberiamos ter volto, pero a administración 
educativa galega é de todo menos áxil, e de certo 
que ha atrasar esa volta á naturalidade ata o curso 
que comezará en setembro, este ano un pouco 
antes, e quizais aínda teremos que demandar 
unha volta máis rápida que a que algunhas queiran 
facer, porque dous anos non pasan en balde, deixan 
pegada, e máis dunha ha pretender que deixen 
presenza, mais para iso estamos todas, para que 
a pandemia sexa unha lembranza, para que non se 
instale o medo, para entender que hai riscos que hai 
que asumir porque é moito peor o que perdemos.

Levamos dous anos, dous cursos completos –imos 
esquecer aquel lamentábel e vergoñoso terceiro 
trimestre de 2020 no que quedou á descuberta 
a nosa falta de preparación como comunidade 
educativa- nos que no canto de convivir estivemos 
vivindo a unha distancia esixida; dous cursos nos 
que a relación co resto da comunidade educativa 
fíxose a través de paneis, máscaras e cámaras 
de vídeo (que vergoña toda esa xente adulta que 
apagaba as cámaras para cortar a mínima relación 
que podía permanecer). Dous anos nos que o 
discurso foi sempre temeroso, esaxerado, en moitos 
casos conscientemente ridículo. Dous anos nos que 
abandonamos en tropel todos os éxitos do Ensino 
Público e deixamos a un lado á atención consciente, 
debida, esixida, a aquelas que non avanzaban ao 
mesmo ritmo, polo que fose, que iso non se xulga, 
para dedicarnos a tapar ocos pretendendo que 
continuabamos.

A pandemia deixou de seu moitas feridas que 
lamber, e moitos buratos que tapar; a escasa 
atención emocional ao alumnado (si, ao alumnado 

especialmente, porque as nais e pais e o profesorado 
somos adultas, e temos recursos que a mocidade 
aínda non ten, por iso hai que atendela con mimo), a 
invisibilidade das necesidades especiais, eses pases 
de curso en precario sen plans de atención específica 
para axudarlles no salto sen rede, a non cobertura de 
tantas e tantas baixas do profesorado, pero tamén 
a non atención nas baixas do alumnado, os temarios 
sen dar que nunca se deron, pero que se supuxeron 
dados ao avanzar en falso...

Todo iso é certo, e de todo hai que lamentarse e 
aprender, pero máis ca nada pensemos no tempo 
perdido das mozas e mozos que tiveron que vivir 
esa xeira triste; porque vivir non é só abrir os ollos e 
respirar, vivir é convivir, aprender, compartir e gozar; 
vivir é medrar e desenvolverse, vivir é dispor de novas 
experiencias, saber doutras persoas, dar pasos no 
descoñecido como cómpre a esa idade preciosa na 
que a persoa se abre ao mundo e o absorbe.

Por elas, por eles, temos que volver; temos que deixar 
de lado a prevención temerosa e devolverlles un 
mundo –con todas as eivas que tiña- que camiñaba 
cara adiante, temos que partir de onde o deixamos 
e mellorar, aprender do vivido e logo deixalo de lado 
no que tivo de covarde e gris. Porque a mocidade 
merece de nós unha posición optimista de futuro, 
para que ela recobre o que de seu lle acae.

Por iso volveremos, para que a risa e o entusiasmo 
da rapazada volvan poboar a nosa vida dándolle 
sentido, para que ninguén teña a tentación de crer 
que ese mundo gris, enfilado e distanciado pode ser 
unha opción para o futuro. Porque así non se vive, así 
non se medra, así non se aprende nin se educa, iso é 
o que temos que aprender do pasado. Quizais houbo 
que vivilo, pero de ningún xeito hai que mantelo con 
nós.

Fernando Lacaci. 
Presidente da ANPA do IES Antonio Fraguas.

O ENSINO PÚBLICO É A BASE DA PROSPERIDADE?

Toda sociedade democrática debe buscar a 
igualdade de oportunidades para todos os cidadáns 
(Constitución Española).

Toda axuda para que unha sociedade avance na 
consecución de metas altas para conseguir una 
sociedade máis xusta con mellor nivel de vida 
entre os seus cidadáns, con logros importantes en 
melloras que redunden en sanidade, educación, 
xustiza, servizos básicos de transporte… etc. é 
benvida.

Dito isto, todos sabemos que é ó Estado ó acudimos 
cando as cousas van por mal camiño entre os 
traballadores e os medios de produción, para o 
seu arranxo (neste momento -xaneiro de 2.022-, 
na pandemia de Coronavirus, tódalas institución 
privadas, concertadas e incluso públicas -17 gobernos 
autonómicos defendendo posturas distintas-), 
solicitan ao executivo medidas únicas e axudas para 
arranxar os problemas derivados da pandemia, e é 
que non podemos esquecer que tódalas autonomías 
teñen nos seus gobernos poder para decidir en 
sanidade, educación e outras materias.

Estamos nun momento crítico da sexta onda da 
pandemia coa variante Omicron e recen comezado 
o curso 2021-2022.

A pandemia puxo de manifesto unha serie de 
carencias que o sistema case tiña oculto xerándose 

un consenso xeneralizado de que se tomarían 

medidas rexenerativas en sanidade, educación… 

una vez que a pandemia estivese superada ou se 

puidese convivir con ela -a nova normalidade-.

Que se fixo? Onde están as promesas de novos 

contratos por miles para arranxar o desaguisado 

público1, agora á vista, imprescindibles para 

recompoñer as necesarias igualdades sociais e 

reverter as xa inxustas situacións precarias herdadas 

dos anos anteriores á pandemia?2

As fontes de prosperidade social son moitas pero 

todas nacen da mesma orixe, e esta é a igualade 

de oportunidades que debe prestar un sistema de 

educación pública para que todo cidadán teña a 

oportunidade de instruírse e poder así alcanzar as 

metas desexadas.

O nosos gobernantes esfórzanse por lograr esta 

xustiza social para que as desigualdades vaian 

desaparecendo pouco a pouco ou polo contrario 

actuarán de xeito esquivo, ollando moitas veces 

cara outro lado para coidar dos privilexios dunha 

clase social determinada consentindo que persistan 

(senón aumenten) as desigualdades presentes?3

Alumnado de ITI. 2ª ESO B

Fontes consultadas

1.- As baixas de máis de 11.000 mil profesores e o cambio nas corentenas poñen a proba o sistema de substitucións do funcionariado 

co gaio de facer fronte á pandemia (Ver Martín Arrollo, Javier; “Las bajas de más de 11.000 profesores y el cambio en las cuarentenas 

ponen a prueba el sistema de sustitución”, El País, 11 de xaneiro de 2.022).

2.- Ver de Alonso Paz, Albano; “Le llamaban calidad”, El País, 11 de xaneiro de 2.022.

3.- Outros documentos/artigos moi interesantes de consulta: Esade; “¿Educación en la sombra?”, El País, 20 de xaneiro de 2.022; 

Opinión; “Clases particulares: mejorar la oferta pública para contener la demanda privada”, El País, 21 de xaneiro de 2.022. Tamén se 

poden consultar diversos artigos publicados en La Voz de Galicia e El Mundo, entre os días 11 e 23 de xaneiro de 2.022. 

O SUICIDIO, UNHA PANDEMIA SILENCIOSA.  

O suicidio é a primeira causa de morte non natural en 
España, sobre todo en xente nova.

Segundo o Instituto Nacional de Estatística (INE), 
no 2019 suicidáronse 3.671 persoas en España 
(2.771 homes e 900 mulleres ). Esta cifra aumentou 
notablemente durante a pandemia do Covid-19, 
sobre todo en persoas de entre 15 a 29 anos. Os 
especialistas relacionan o incremento dos datos co 
estoupido do coronavirus e as súas consecuencias, 
sobre todo en adolescentes, debido a que se viron 
moi limitadas as ferramentas de socialización que 
son fundamentais para o seu desenvolvemento. 

No noso país prodúcense unha media de 10 suicidios 
diarios; un cada dúas horas e media. As mortes por 
suicidio duplican xa as dos accidentes de tráfico, 
multiplican por 13 as dos homicidios e por 67 as 
de violencia de xénero. Segundo a OMS estes 
falecementos  poderíanse evitar no 30% dos casos.

Con estas impactantes estatísticas, a prevención é a 
mellor aliada para evitar este acto. 

A Organización Mundial da Saúde conmemora o 10 
de setembro o Día Internacional para a Prevención 
do suicidio, co lema ``crear esperanza mediante a 
acción ´´e sinalando que se poden eludir prestando 
axuda ante sinais de alarma, que nos serven como 
indicadores e cómpre coñecer para poder intervir. A 
maior parte das persoas que se suicidan non queren 
morrer, só desexan liberarse definitivamente da 
súa situación de crise. Non queren vivir da forma 
na que o están facendo, se cambia a súa situación 
de vida, probabelmente tamén o faga o seu afán 
de morte. É fundamental detectar esas crises e 
buscarlles solución, de feito estímase que o 75 % 
das persoas que consumaron o suicidio fixeron 
algunha advertencia previa. Ante estas advertencias 
recoméndase explorar, preguntar e indagar sobre o 
seu significado .

Outro falso mito que leva a fatais resultados é 
crer que falar sobre o suicidio incita a facelo. Os 
profesionais recomendan ofrecer razoamentos 
positivos e favorables á vida, facilitar unha visión 
alternativa da situación, amosar apoio e posibles 
solucións ás dificultades que describe, escoitar con 

ecuanimidade, así como darlle a atención e o espazo 
que a persoa necesita para expresarse .

Sinais de alarma:

Debemos prestar atención sobre todo aos actos 
verbais, como comentarios negativos sobre un 
mesmo ou súa propia vida, así como verbalizacións 
relacionadas co acto do suicidio ou a morte, como 
por exemplo : “a vida é un asco”, “estarías mellor sen 
min”, “quero desaparecer”...

Por outro lado, tamén aconsellan estar pendentes 
de mudanzas súbitas de comportamento: ascenso 
de irritabilidade, incremento do consumo de alcohol, 
cerrar certos asuntos sen motivo, etc.

Factores de risco :

Dentro dos factores que normalmente están  
detrás das condutas suicidas, resalta a presenza 
dunha enfermidade mental, como a depresión, 
bipolaridade, alcoholismo ou abuso de sustancias, 
esquizofrenia ou problemas na conduta alimentaria; 
tamén enfermidades crónicas como o cancro, SIDA, 
diabetes ou esclerose múltiple;certos factores 
psicolóxicos como angustia, ansiedade, agresividade, 
impulsividade …

Ante estes casos  faise necesaria a normalización e 
a desestimación dos trastornos mentais. Debemos 
darlle visibilidade a este tipo de situacións, axudar 
a persoas que poidan estar vivindo baixo estas 
circunstancias, mellorar a atención profesional 
pública  para a xente que o necesite ou que non se 
poida permitir pagar un médico privado …

Hoxe en día hai teléfonos con atención 24 horas que 
ofrecen axuda e apoio en momentos de crise co fin 
de evitar o acto de suicidio, tamén hai asociacións 
especializadas en prevención e intervención coas 
que se poden poñer en contacto no momento que 
desexen para recibir información as  persoas en duros 
momentos ou familiares e amigos .

“Porque un espello mostra a cara, pero non o interior”.

Rocío Puente Tejo. 1º Bach

MANIFESTO 25 N

25. Un número. Dous díxitos. Un día. 1601. Outro 
número, pero este menos recoñecíbel. Catro díxitos 
que reflicten unha realidade impactante e inxusta. 
Impactante porque representa o  número de 
violacións no que vai de ano.

Imos con outro número. 1960. Catro díxitos. Tres 
mulleres. O 25 de novembro de 1960, Patria, Minerva 
e María Teresa Mirabal foron asasinadas a man da 
policía secreta do ditador dominicano Rafael Trujillo. 
Por que? Oposición política. Pero o máis curioso foron 
as palabras de Minerva “se me matan, sacarei os 
brazos da tumba e serei máis forte”. Ela sabíao. Sabía 
que a matarían. E así foi.

Deixemos os números. Comecemos cunha palabra. 
Violencia. Engadímoslle outras dúas: de xénero. Ben, 
este termo emprégase para definir a violencia exercida 
contra as mulleres por parte de homes polo feito de 
ser mulleres. E isto non é unha sorpresa. A pesar do 
que se poida pensar a nosa sociedade baséase en 
roles de xénero e fundaméntase no patriarcado. Si, a 
nosa sociedade segue a ser patriarcal.

Proba disto son o “teito de cristal” ou a “brecha 
salarial”. O primeiro designa as dificultades que 
moitas mulleres atopan para acadar altos cargos 
mentres que o segundo fai referencia á diferenza de 
salario que un home e unha muller cobran realizando 
a mesma profesión. E si, a violencia de xénero non é 
só entre unha parella, encerrada entre catro paredes. 
Hai máis. Hai moito máis.

E porque hai máis, eu digo oxalá. Porque como muller 
que son teño medo. Medo. Non só de atoparme cunha 
parella que abuse de min, non só de ser agredida. Teño 
medo de cousas que non deberían dar medo. Medo 
de camiñar soa de noite e escoitar pisadas detrás de 
min. Comezo a acelerar o paso. Comezo a imaxinar. 
Comezo a tremer e o meu corazón acelérase. Porque 
temos medo do que nos poida acontecer. Porque ás 
veces cambiamos pezas de roupa polo que poidan 
dicir. Porque escoitamos como mozas son drogadas 
cando o  único que desexaban era saír para divertirse. 
Porque a nosa parella sexual nos insista aínda que 
non queiramos. Porque moitos homes matan ou 

danan os seus fillos para danar á nai dos mesmos 
ou violencia vicaria. Pero non só temos medo, non. 
Estamos fartas, cansas. Por iso loitamos, berramos, 
protestamos, educámonos, empoderámonos.

Pero quería agradecer a todos aqueles homes ou 
aquelas persoas doutros xéneros que loitan ao 
noso carón. A aquelas persoas que axudan cando 
estamos en perigo ou ás que silenciosamente elixen 
cambiarse de beirarrúa ás tres da mañá para que non 
temamos, pois non desexan danarnos. Aqueles que 
nos escoitan, respectan e valoran pois non somos 
menos. Menos intelixentes ou capaces. Menos non, 
igual. Somos iguais.

Ben sei que con respecto a outras épocas a nosa 
situación é máis favorábel.  Podemos exercer sufraxio, 
podemos traballar en calquera posto, podemos vivir 
a nosa sexualidade, podemos educarnos, podemos 
non ser un obxecto. Un mero floreiro que decora e 
prepara o xantar. Non.

Pero isto grazas a tantas mulleres que perderon a súa 
vida por todas. E, en honor a elas conmemoramos 
con xenreira as inxustizas. E loitamos porque aínda 
nos desprezan, insultan, manipulan, humillan, 
infravaloran, agreden, chantaxean, violan e matan. 
Mesmo aínda que o abusador non sexa consciente 
de que está a exercer violencia. Non temos a culpa. 
A culpa tena o patriarcado e por iso loito. E vós 
deberiades loitar tamén, o feminismo equipara, 
libera.

Rematarei cunha cita de “La vecina rubia”:

“Non é non. E se non dis que si, tamén é non. E se 
levabas saia e ías amañada, tamén é non. E se tentas 
seguir coa túa vida pese ao medo, tamén é non. E se 
alguén intenta facerte culpábel a resposta é NON.”

Non foi a súa culpa por “ir provocando”, por non loitar 
contra o agresor, por calar, por ser quen é.

Non. Non o foi, non o é e non o será. 

Ailén García Fernández. 2º Bach 

IGUALDADE, PRESENTE ACTUALMENTE NO DEPORTE  
OU ANSIADO FUTURO?

Hoxe en día adxudícaselle unha grande importancia 
ao concepto da igualdade, tanto de xénero como de 
cor, etc. É por iso polo que o pasado 28 de marzo 
de 2022 se celebrou unha mesa redonda sobre a 
presenza da igualdade entre sexos nun importante 
sector da nosa vida cotiá, o deporte.

Esta foi organizada principalmente polo equipo de 
igualdade do IES Antonio Fraguas e foi atendida polo 
alumnado deste último centro. Os integrantes desta 
sesión foron catro: Cristina López Villar, vicerreitora 
de igualdade, cultura e deporte; Rosa Rilo Gómez, 
xogadora no equipo das Brigantias Roller Derby; 
Adrián Dios Vicente, gañador do premio Valentín Paz 
Andrade á contribución do mellor coñecemento da 
evolución socioeconómica galega; e Cristy Shedimar 
Tojo Velasco, campioa española de parakarate na 
modalidade de diversidade visual. Presente tería que 
estar tamén unha quinta integrante, Ana González 
Rivera, mais, por certas circunstancias, isto non foi 
posíbel.

Continuando, a mencionada mesa redonda comezou 
cunha introdución básica destas catro persoas. 
individualmente, estas procederon a expresar os 
seus puntos de vista e, máis importante, as súas 

experiencias persoais relacionadas co tópico da 
reunión, a igualdade. Os integrantes equilibraron 
o uso de datos nos seus determinados campos 
de experiencia coa explicación de sucesos que 
presenciaron ou sufriron. Conseguiron así crear 
un axeitado e entretido balance entre informar 
á audiencia da situación actual no deporte e 
expoñer determinadas dificultades que sufriron 
e que, seguramente, a grande parte do público lle 
resultaran incribles.

Despois desta extensa exposición, certos membros 
do público comezaron a realizar predeterminadas 
preguntas. Mais, antes de continuar, cómpre analizar 
unha característica desta mesa redonda que, 
desgraciadamente, non é moi común entre outras: 
o contraste de puntos de vista e de personalidades, 
ao menos sobre o escenario. E con isto non me refiro 
a que houbese alguén máis ou menos agradable ou, 
peor aínda, algún individuo en contra da igualdade. 
Co fin de explicalo, poñerei de exemplo a dous 
integrantes, Cristy Tojo e Adrián Dios. 

Durante a exposición, a primeira tratou as súas 
experiencias con paixón é incesábel ánimo, mantendo 
certa seriedade en todo momento. Expuxo deste 

xeito non só exemplos de discriminación de xénero 
que sufriu na súa categoría deportiva, senón tamén 
de discriminación pola súa condición visual. Con 
cada palabra que dicía, con cada frase que recitaba, 
deixaba aínda máis clara a súa crenza e desexo de 
que, con suficiente esforzo e dedicación individuais, 
conseguiríamos un mundo deportivo totalmente 
igualitario. 

Adrián Dios, ao contrario, describiu os seus 
coñecementos sobre o tema de maneira máis 
tranquila e relaxada. Relatou tamén algúns recordos 
de situacións de discriminación de xénero no deporte 
presenciadas por el, falando de maneira máis 
coloquial e con menos formalidade. Porén, na súa 
resposta a unha das preguntas do público achamos 
unha importante diferenza entre a súa reflexión e a 
da campioa de parakarate. Concretamente, despois 
da pregunta “Consumes tanto deporte feminino 
como masculino?” , e tras a súa resposta negativa, 
deixa ao público trazar a conclusión de que, aínda 
con moito esforzo individual, non se pode lograr 

unha plenitude de igualdade. 

Deixando a explicación desta enxeñosa virtude a un 
lado, as preguntas constituíron a parte final desta 
mesa redonda. Desgraciadamente, a maioría das 
respostas proporcionadas polos integrantes foron 
repetitivas e redundantes con respecto aos contidos 
tratados con anterioridade, o cal é completamente 
normal despois de aproximadamente unha hora de 
exposición.

En conclusión, aínda que naquela mañá do 28 de 
marzo de 2022 non se celebrase unha perfecta 
mesa redonda, esta última foi certamente frutífera 
e virtuosa en maneiras que moitas do seu tipo 
non son. Levou ao alumnado a afrontar diversas 
reflexións sobre a igualdade realizadas e expostas 
cunha mesma finalidade, lograr a comprensión do 
estado actual do deporte e animar a conseguir un 
futuro deportivo máis igualitario. 

 Roi García García, 4º ESO D.

QUE É O FÚTBOL GAÉLICO?

Introdución

Hoxe viñeron ao noso instituto  Alexandre San 
Martín e David para presentarnos un deporte 
descoñecido para unha gran maioría, o fútbol 
gaélico. Acompañáronos durante unhas clases para 
explicarnos as mecánicas fundamentais do deporte 
e transmitíronos os valores do mesmo. Ambos 
colaboran co proxecto escolas gaélicas algo do que 
tamén nos falarán nesta entrevista.

Que é o fútbol gaélico en poucas palabras?

(David) É un deporte que mestura varios deportes 
dunha maneira moi dinámica; que se desfruta moito 
véndoo debido ás súas calidades é á cantidade de 
puntos que se anotan.

(Alex) O fútbol gaélico é unha variante do fútbol: 
igual que existe o fútbol americano, o fútbol inglés 
ou outros tipos de fútbol, esta é unha variante 
irlandesa que ten máis de 100 anos. A súa principal 
característica é que se xoga tanto coas mans coma 

cos pés. En Irlanda xogan 15 xogadores porque os 
seus campos son de 140 por 90 metros, é dicir máis 
grande que un campo de fútbol. Nós, en Galicia, 
temos que adaptarnos aos campos que existen 
así que xogamos con equipos de nove ou de once.  
O principal obxectivo do xogo é anotar na portería 
contraria; estas teñen forma de hache, se anotas 
arriba sumas un punto se anotas abaixo tres. 

Como chegou este deporte a España e en concreto 
a Galicia?

(Alex) No ano 2010 un galego da Coruña, Wenceslao 
García Zapata, presenciou un partido en Irlanda 
e quedou abraiado tras ver a miles e miles de 
espectadores presenciando unha final de fútbol 
gaélico. Tras este feito pensou que aquilo podería 
triunfar aquí, deste modo ao retornar da viaxe 
decidiu crear o primeiro club de fútbol gaélico na 
Coruña. A raíz disto, apareceu a selección galega, 
máis clubs por diferentes comarcas e cidades 
galegas e empezou a expandirse pouco a pouco.

Cales e cantos equipos hai?

(Alex) Actualmente hai dez clubs, nove máis un 
que está en formación, existen equipos na Coruña, 
Ourense, Santiago, A Estrada, Lalín, Cambados 
, Vigo, Gondomar e hai un novo equipo que está 
localizado en Poio (Pontevedra).

En que equipo xogades?

(David) Alex no Estrela Vermella, aquí en Santiago, 
tamén formou parte como adestrador e agora 
é seleccionador. Eu xogo de porteiro no Estrela 
Vermella.

Como funciona o sistema de competición?  
(territoriais)

(Alex) Hai unha liga regular galega que comeza máis 
ou menos en outubro e remata en marzo a dobre 
volta, despois a partir de marzo hai diferentes 
competicións: torneos de día, unha copa galega cun 
formato de eliminatoria, o campionato ibérico que 
engloba equipos de España e Portugal e tamén hai o 
campionato europeo.

Que federación regula o fútbol gaélico?

(David) Agora mesmo a Federación de Fútbol, debido 
a que nos fan falta seguros e nos acomoda o prezo, 
a federación fainos o favor. Somos unha asociación 
dentro da federación de fútbol.

Con que financiamento contan os equipos?

A través de patrocinios, subvencións e todo tipo de 
actividades: temos feito algunha festa para recadar, 
vender rifas, lotería de Nadal, eventos solidarios...

Que valores trata de transmitir este deporte?

É un deporte que é 100% amateur, os xogadores non 
cobran, o máis importante do deporte é defender o 
teu country, isto é, a túa comarca. E para un xogador 
de fútbol gaélico é defender o lugar no que vives: se 
es de Santiago xogas co equipo de Santiago, se es de 

Coruña xogas co equipo de Coruña... Neste deporte 
non hai fichaxes, aínda que ten unha exixencia como 
un profesional os xogadores e xogadoras no cobran 
nin hai fichaxes. É un deporte que ten estes valores: 
amateur, apego á cultura do seu pobo, digamos que 
ten máis raíces que por exemplo no fútbol británico, 
ou no baloncesto que vemos os xogadores que 
fichan por diferentes equipos e aquí non; sendo 
máis parecido a como era antigamente o fútbol: 
unha defensa do territorio da cultura da lingua e moi 
vinculado ao seu pobo.

Hai equipos femininos?  A competición feminina é 
independente da masculina ?

Si, hai unha competición feminina:  son sete equipos 
cunha liga, copa ibérica, copa europea..

Nos medios de comunicación (tv, prensa...) non se 
adoita ver novas acerca do fútbol gaélico e da súa 
competición, tedes problemas con dar visibilidade 
a este deporte?

Actualmente temos menos que antes, agora algúns 
partidos son retransmitidos pola TVG; de feito 
este ano xa retransmitiron a semifinal e a final do 
campionato irlandés e de vez en cando retransmiten 
a selección. Nos primeiros anos a situación era de 
total invisibilidade, pero nestes últimos anos vai 
entrando nos medios dentro do que é un deporte 
minoritario.

Como vedes o futuro?

Está complicado: por unha banda está a pandemia, 
por outra que se precisan relevos xeracionais e tamén 
novos retos: como competicións máis exixentes ou 
máis competicións.

Que é o proxecto das Gaélico Escolas

O proxecto de Gaélico Escola nace co obxectivo de 
aproximar o fútbol gaélico aos rapaces e rapazas 
que agora mesmo están en idade escolar, dende os 
últimos cursos de primaria ata os de secundaria. Cal 
é obxectivo principal? O obxectivo principal é formar 
ou introducir o deporte como dixen antes e tamén 
que novos xogadores entren dentro dos equipos das 
categorías inferiores dos clubs de referencia; é dicir 
a nós o que nos gustaría é que rapaces e rapazas 
entrasen nos clubs que xa temos para xogar nas 
categorías cadete, infantil, xuvenil...

Andrés Rodríguez Vázquez 4ºESO A

EU SON TRIATLETA

O tríatlon son tres deportes metidos nun só: Nadar, 
bicicleta e correr, todo seguido.

Co paso do tempo, este deporte foi crecendo e 
sendo moito máis visible e practicado. É un deporte 
que podes comezar a facer con calquera idade, 
sobre todo o ciclismo e a carreira, pero o certo é que 
a natación é máis complicado de mellorar, por iso 
se recomenda empezar polo menos a nadar dende 
unha idade temperá.

A muller no tríatlon é practicamente igual de 
respectada que o home, habendo igualdade de 
condicións en todos os aspectos, incluso estes 
últimos anos a Federación Española de Tríatlon 
realizou campamentos ou concentracións só de 
rapazas para gozar da paixón por este deporte, o 
tríatlon, sendo así unha maneira de coñecer a outras 
rapazas que practican o mesmo deporte ca ti e 
pasando uns días da mellor maneira posible.

Eu persoalmente comecei facendo só natación xa 
dende moi pequena, ía a cursos e posteriormente 
inscribinme no club de natación Cidade de Santiago. 
Despois con oito anos se non recordo mal, apunteime 
a atletismo, un deporte que me marcou moito, 
porque actualmente, dos tres é o que máis me 
gusta sen dúbida. Pasaron un par de anos e os meus 
pais propuxéronme probar a facer bicicleta no club 
Tríatlon Inforhouse de Santiago, e a min como me 
encanta facer deporte, pois díxenlles que si. Pouco 
a pouco comecei a competir e a collerlle o gustiño 
ata que houbo un punto en que tiven que decidir se 
escollía atletismo ou tríatlon.

Finalmente escollín o tríatlon. Esta decisión 
tróuxome moi bos resultados a día de hoxe, como por 
exemplo gañar o primeiro posto en dúatlon, tríatlon 
e ácuatlon, no campionato galego a nivel feminino 
e tamén dous terceiros postos no Campionato 
de España de dúatlon e tríatlon en distancia 
supersprint, e un segundo posto no Campionato de 
España en distancia sprint.

Uns resultados moi positivos para min, que foron e 
son unha fonte de motivación para seguir adestrando 
e facendo o que máis me gusta.

Este deporte require sobre todo constancia. Non 
serve de nada ir unha semana a tope, se a semana que 

vén, non vas ningún día. Para iso é moi importante 
organizar ben os estudos cos adestramentos. A 
maioría de veces tes que renunciar a moitas cousas, 
como saír de festa, saír cos amigos, ver a familia, 
etc. Só para poder ter tempo para estudar e para 
adestrar ben.

As miñas referencias no tríatlon feminino son Flora 
Duffy, a actual campioa dos Xogos Olímpicos de 
Tokio 2020, e tamén me gusta moito a catalá María 
Casals, que con tan só dezaoito anos, xa é unha 
referente a nivel sobre todo do Estado Español e 
tamén a nivel internacional, indo a copas de Europa, 
do mundo ou moitas máis.

Resumindo, se che gusta o sufrimento e non as 
escusas, este é o teu deporte.

Ainoa Gontán Iglesias. 1º de Bach.

* O fin de semana do 24 de abril, Ainoa conseguiu 
o 3º posto no Campionato de España de Dúatlon. 
Parabéns, Ainoa!!!

O MEDIO NATURAL EN PERIGO

Galicia sitúase nas zonas europeas máis afectadas 
polo cambio climático.

Moitos informes constatan o aumento do nivel 
do mar e a proliferación de especies foráneas co 
conseguinte maior risco de incendios.

Moitas dos efectos de máxima influencia do cambio 
climático ao que fan referencia distintos informes da 
Unión Europea, pódense constatar no noso día a día 
observando a diminución dos días fríos en outono, o 
aumento dos días cálidos e o gran descenso dos días 
de choiva na primavera.

Outro importante indicador do cambio real é 
a redución dun 45% da fertilidade no medio 
mariño, aparellada, no mesmo medio, á subida 
experimentada polo nivel do mar nas costas galegas 
entre 2 e 2,5 centímetros dende 1.940, indicador ao 
que se engadirá o aumento da temperatura media 
anual entorno aos 1,5 graos en toda a comunidade 
galega

O incremento de peixes nas latitudes subtropicais 
e tropicais, e a diminución de peixes nas latitudes 
polares, son tamén indicadores do cambio.

Outros sinais do forte impacto climático son: a 
expansión tanto das épocas de risco de incendio 
coma dos propios incendios; e o aumento sensible 

do número de días cálidos no verán, das noites 
cálidas na costa e, en menor medida, no interior

Porén é urxente buscar formas inmediatas de paliar 
o efectos do cambio. Detelos xa se revela imposible.

Pero, é a sociedade realmente consciente do nivel de 
gravidade da situación?

De seguido propóñense algunhas medidas xenéricas 
para contribuír ao obxectivo:

• Crear unha vicepresidencia para a sostibilidade.

• Aprobar unha lei -eficaz- que estableza 
obxectivos de redución das emisións.

• Crear un programa de aforro e eficiencia 
enerxética a través do correspondente plan de 
enerxías renovables no menor tempo posible.

• Promover unha agricultura sostible.

• Dar prioridade -real- aos transportes menos 
contaminantes 

Que outras solucións podemos adoptar a medio e 
longo prazo? 

Consultar co profesor ou profesora de Ciencias do 
Medio e solicitar información.

Alumnado de ITI 2º ESO B



21

CIENCIA

ENTREVISTA A CIBRÁN SANTAMARINA:
Doutor en física de partículas, un dos mellores científicos de españa, e o mellor da usc, 

accedeu a darnos unha pequena charla sobre física de partículas.

Entrevistador: En que consiste a supersimetría? 

Entrevistado: Sabedes que hai partículas que teñen 
un spin semi-enteiro e outras que teñen un spin 
enteiro. A materia está feita de partículas que teñen 
spin semi-enteiro. E despois hai partículas que teñen 
spin enteiro, pero que en principio na natureza só 
aparecen como partículas que están formando parte 
das interaccións. Bueno, pois a supersimetría di que 
cada fermión ten un compañeiro de spin enteiro, 
un bosón e que cada bosón ten un fermión como 
compañeiro.

Entrevistador: Respecto ao da supersimetría, 
tería algo que ver coas anti-partículas? Ou son  
conceptos diferentes?

Entrevistado: Bueno, o concepto de antipartícula 
eu creo que inspirou aos que despois postularon a 
supersimetría, é dicir, en principio as teorías de física 
de partículas nace nelas a antipartícula dun xeito moi 
natural, ou sexa, teñen que existir as antipartículas 
para que as teorías estean completas. Entón, non é 
exactamente o mesmo ca anti-materia, pero quen 
formulou as teorías inspirouse un pouco nesas ideas 
e simetrías.

Entrevistador: Que é o bosón de Higgs? 

Entrevistado: O bosón de Higgs era moi importante 
porque completa o modelo estándar (tería que explica 
as interaccións feble, forte e electromagnética). Era 
a única partícula do modelo estándar que estaba 
sen descubrir. A interacción forte vai un pouco 
separada  do modelo estándar, pero a interacción 
electromagnética e feble, realmente teñen a mesma 
orixe. E o bosón de Higgs está relacionado coa 
separación da interacción feble e electromagnética. 
Se esta separación non ocorrera,  no universo 
habería 4 tipos de fotón, cando actualmente só 
hai un. Entón a vida coma a coñecemos non sería 
posible.

Entrevistador: En que traballa? E en que consiste? 

Entrevistado: Eu fago experimentos do CERN. Na 
miña traxectoria estiven en tres, e agora estou no 
terceiro que se chama LHC-b. Nese experimento 

pódense facer moitas cousas. Hai colisión de 
partículas e nelas prodúcense distintos fenómenos 
que se poden estudar separadamente. Por iso 
se fan 60 publicacións ao ano, porque se estudan 
cousas distintas. Actualmente eu estou en dúas 
liñas. Unha mide un fenómeno que se chama 
“Universalidade de Sabor Leptónico”. Explícome. 
O modelo estándar, esta teoría da que levamos 
falando un anaco, é simétrico con respecto das tres 
familias de leptóns que hai. Os leptóns son esas 
partículas que teñen spin un medio e que non teñen 
interacción forte. O máis coñecido é o electrón. O 
electrón é un leptón. Pero resulta que á natureza 
gústalle os tríos e creou outras dúas familias de 
leptóns. Elas chámanse muóns (son relativamente 
comúns na natureza e prodúcense nos raios 
cósmicos, de feito recíbense na superficie da Terra, 
se poñemos agora aquí un detector, detectariamos 
muóns procedentes de raios cósmicos. Cáennos na 
cabeza coma 4 ou 5 por segundo) e despois hainos 
máis raros, que se chaman tauóns que son moito 
máis pesados. O modelo estándar di que esas 
tres partículas son iguais excepto pola diferenza 
de masa, porque unhas son máis lixeiras e outras 
máis pesadas. Son iguais, só hai diferenza de masa. 
Pero hai certas medidas que estamos facendo no 
experimento LHC-b que contradín lixeiramente iso. 
Digamos que poderían estar dicindo que o modelo 
estándar ten algún pequeno erro que habería que 
corrixir. Hai escepticismo sobre iso. Hai xente que 
di que non. O problema é que cando hai colisión de 
protóns, non somos capaces de eliminar a parte de 
interacción forte nas desintegracións, e que non só 
hai leptóns implicados. Os leptóns, como xa dixen 
antes, só están relacionados coa interacción feble 
e coa electromagnética, non teñen interacción 
forte. De novo, volvemos un pouco co Bosón de 
Higgs. Entón, o problema é que cando se producen 
leptóns en colisións protón-protón, hai no medio 
un pouco de interacción forte. É inevitable, porque 
o protón é unha partícula que ten gluóns e que ten 
quarks dentro, e entón pode haber aí interferencias 
de interacción forte, e as outras interaccións que 
estean influíndo nas nosas medidas. Iso é unha das 
cousas que fago.

Entrevistador: Poderíanos dar unha breve guía de 
como funciona o LHC-b?

Entrevistado: O LHC-b estaba orientado a estudar 
os quarks b, que se producen a ángulos baixos. 
Funciona a través dunha sucesión de detectores que 
permiten medir a velocidade das partículas e de que 
tipo son.

Entrevistador: Cre que o gravitón existe?

Entrevistado: A idea é que o gravitón ten que existir 
porque o mundo microscópico é cuántico. Entón 
sería unha ruptura de paradigma que a escalas 
microscópicas, a teoría cuántica, funciona ben. 
Esencialmente, todo o que temos observado é 
compatible nas teorías cuánticas, pero temos unha 
excepción na gravidade.

Entrevistador: Algunha idea do que podería ser a 
materia e a enerxía escura?

Entrevistado: Se observamos unha galaxia, resulta 
que a galaxia ten bastante máis materia da que 
observamos. Entón, ten que haber outra materia, 
a materia escura. Esta, en principio diríanos que 
o universo debería estar freando máis do que 
estimamos baseándonos no Big Bang, porque canta 
máis materia, máis atracción gravitatoria. Pero a 
expansión do universo se está a acelerar. Polo tanto, 
debe haber unha forza no universo misteriosa.

Entrevistador: Que tan preto estamos de conseguir 
unha fusión nuclear? 

Entrevistado: Conseguiron manter o plasma 
(plasma de electróns que se necesita para manter a 
materia) continuado no estado que se precisa para 

conseguir a fusión nuclear, de maneira controlada. A 
fusión nuclear xa podemos facela, pero de maneira 
descontrolada. Ten a vantaxe de que, cando un fai 
fusión nuclear a partir de hidróxeno, produce coma 
resultado final helio, que é un núcleo estable non 
radioactivo, polo tanto, non hai residuos nucleares 
que tratar. Ademais, hidróxeno, no mundo hai un 
montón. En principio, hai a capacidade de producir 
combustible nuclear, para producir enerxía case de 
maneira ilimitada. Porque ao final a fusión nuclear 
produce tanta enerxía con tan pouca materia que 
non consumiriamos todo o hidróxeno.

A entrevista non está completa, posto que é moi 
longa. Se quere saber máis, téñoa subida ao meu 
Google Drive, facilitada con este link: 

https://drive.google.com/file/d/1-
Ab3LQsvqN1WbobIbVEeYH5QHe_FvoRg/
view?usp=sharing 

DEFINICIÓNS DE AXUDA:

Momento angular intrínseco: momento angular 
que se asocia  inherentemente a cada partícula 
elemental ou sistema das mesmas

Momento angular ou momento cinético: é unha 
magnitude física, equivalente  rotacional do 
momento lineal e representa a cantidade de 
movemento de rotación dun obxecto

Spin: momento angular intrínseco dunha partícula, 
e existe debido á conservación do momento angular.

Zack Expósito Domínguez. 2º ESO A

CRÓNICA DO CORONAVIRUS

COVID-19

A COVID-19 é unha enfermidade infecciosa causada 
polo coronavirus.

CORONAVIRUS 

O coronavirus é un grupo de virus que causan 
enfermidades que van dende o arrefriado común 
ata enfermidades máis graves.

Como se orixinou o coronavirus?

O 31 de decembro de 2019, a OMS recibiu a 
notificación de presenza de pneumonía, de orixe 
descoñecida, na cidade de Wuhan, en China.

Rapidamente, a principios de xaneiro, as 
autoridades deste país identificaron a causa como 
unha nova cepa de coronavirus. A enfermidade foi 
propagándose  en Asia, Europa e América.

CALES SON AS CAUSAS DO CORONAVIRUS 

pangolines

Os coronavirus son comúns en certas especies 
de animais, como o gando e os camelos. Se ben a 
transmisión do coronavirus de animais a humanos, 
non é común, esta nova cepa probablemente provén 
de morcegos, aínda que un estudo suxire que os 
pangolines podían ser a orixe.

Porén non está claro exactamente como se propagou 
o virus aos humanos.

É UNHA ENFERMIDADE PERIGOSA?

As persoas de calquera idade poden contaxiarse de 
Covid-19. O máis habitual é que afecte aos adultos 
de idade media e aos maiores. Pero o risco é aínda 
máis alto para as persoas maiores de 85 anos que 
teñen outras patoloxías. 

CANTOS CASOS 2020-2022

Os casos rexistrados entre o 14 e o 20 de marzo de 
2022 foron 12,3 millóns, 7% máis que a semana 
previa. As infeccións disparáronse no Pacífico 
Occidental, que rexistra máis de 6 millóns de casos 
na última semana, un 21% máis e se mantén altas 
en Europa, que suma outros 5 millóns de contaxios. 
Polo contrario os casos redúcense máis dun 40% no 
Mediterráneo Oriental, un 33% en África, un 23% no 
Sureste Asiático é un 17% en América.

En canto aos mortos baixan en tódalas rexións, 
menos no Pacífico Occidental. En Europa baixan 
un 18%, pero segue sendo a rexión con máis 
falecementos, por enriba dos 13000.

SÍNTOMAS DA COVID

Os síntomas máis habituais son:

• Febre

• Tos

• Cansazo

• Perda de gusto ou de olfacto

Os síntomas menos habituais son:

• Dor de cabeza

• Dor de garganta

• Conxestión nasal

• Diminución do olfacto

• Falta de alento

• Dor de músculos ou articulacións

• Calafríos

• Náuseas e/ou vómitos

• Diarrea

VACINAS 
Vacina de Pfizer

De onde é a vacina Pfizer?

A vacina Pfizer contra a Covid-19 é de Alemaña.

Cal é a efectividade da vacina Pfizer?

A vacina Pfizer ten unha efectividade de máis do 
95% para protexer contra a hospitalización e morte 
pola Covid-19, tras a aplicación de dúas doses en 
persoas de 16 anos ou máis. O fármaco ofrece unha 
protección do 94,1% fronte a contaxios, do 96,9% 
ante hospitalizacións e do 97% ante a morte por 
Covid-19 en persoas maiores de 85 anos.

Cales son os efectos secundarios da vacina Pfizer?

Os efectos secundarios habituais son:

• Cansazo

• Dor de cabeza

• Febre

• Calafríos

• Dores musculares ou articulares

• Náuseas

• Diarrea

Tamén poden aparecer inchazón, dor ou 
avermellamento na zona da inxección.

Na maioría dos casos, estes efectos maniféstanse 
de forma leve e por uns poucos días.

Que países están vacinando coa vacina Pfizer?

A vacina Pfizer é utilizado na poboación de 91 países 
do mundo, entre os que destacan Estados Unidos, 
Canadá, Australia, Nova Zelanda, Israel e as nacións 
da Unión Europea. En Sudamérica, xa é empregada 
en Colombia, Ecuador, Uruguay, Chile e Perú.

Vacina de Oxford-AstraZeneca

Foi a terceira en chegar ao noso país, o 6 de 
febreiro de 2021. A diferenza das vacinas de Pfizer 
e Moderna, que utilizan unha nova tecnoloxía, este 
tipo de vacinas foron utilizados previamente en 
vacinas fronte ao virus como o Ebola ou o Zika.

• A vacina, foi desenvolvida por un equipo 
da Universidade de Oxford e a empresa 
farmacéutica británico-sueca AstraZeneca.

• Debe transportarse e almacenarse protexida 
da luz en frigoríficos a unha temperatura 
entre 2ºC e 8ºC.

• Para inmunizarse son necesarias dúas doses 
separadas entre 10 e 12 semanas.

• A vacina de AstraZeneca está indicada na 
poboación de 55 anos ou menos.

• A vacina de AstraZeneca considérase menos 
custosa. Nun principio, díxose que o prezo 
rondaba os 3 euros. Pero a ministra belga de 
Presupostos afirmou nun Twitter que o prezo 
sería de 1,78 euros.

VACINA DE MODERNA

A comisión Federal para a protección contra Resgos 
Sanitarios aprobou a vacina Moderna en agosto de 
2021, pero en Estados Unidos autorizouse o seu uso 
en decembro de 2020.

De que país é a vacina de Moderna?

A vacina de Moderna foi creada polo laboratorio 
estadounidense de biotecnoloxía do mesmo nome. 

A vacina de Moderna foi autorizada de emerxencia 
o 18 de agosto de 2021 pola Cofepris e as primeiras 
doses aplicáronse en mozos de 18 a 29 anos no 
Edomex.

Cal é a efectividade da vacina Moderna?

A vacina de Moderna mostrou ter unha efectividade 
do 94,1% despois de aplicar as dúas doses.

Non ten ningún virus, só o patrón para loitar contra 
a enfermidade.

A empresa Moderna asegurou que hai posibilidades 
de ter reaccións secundarios leves como:

• Cansazo

• Dor e inchazón na zona da inxección

• Dor articular, de cabeza ou muscular.

• Erupción cutánea

• Calafríos

• Febre

• Náuseas

• Vómitos

Aínda que a posibilidade é moi baixa, a vacina de 
Moderna pode causar reacción alérxica grave.

• Dificultade para respirar

• Erupción cutánea intensa en todo o corpo

• Inchazón da cara e da garganta

• Mareos e debilidade

• Ritmo cardíaco acelerado

VACINA DE JANSSEN

A vacina de Janssen foi creada por unha empresa 
multinacional Estado Unidense Johnson, unha 
compañía fundada en 1886. A filial que se encargou 
da vacina é a farmacéutica Janssen, de orixe belga.

É a cuarta vacina autorizada despois das de Pfizer, 
Moderna e Oxford-AstraZeneca. 

A  distribución da vacina de Janssen fora suspendido 
como medida cautelar. O motivo é que Estados 
Unidos, onde xa se puxeran 7 millóns de doses, 
detivo a vacinación para analizar seis casos graves 
de coagulación sanguínea (tromboses) entre 
mulleres menores de 50 anos.

Como funciona a vacina de Janssen

A vacina Johnson & Johson, ao igual que AstraZeneca, 
utiliza un tipo de virus, un adenovirus, manipulado 
xeneticamente para que non cause dano no corpo 
humano. Este antíxeno é unha proteína totalmente 
inofensiva, pero o sistema inmune recoñéceo como 
unha ameaza, polo que elabora unha resposta 
inmunitaria e humoral para neutralizala. Así se se 
produce nun futuro unha infección por COVID-19, 
o organismo podería elaborar unha resposta 
inmune máis eficaz evitando que se desenvolva a 
enfermidade.

Efectos secundarios da vacina?

Efectos adversos graves:

• Mareo ou atordamento

• Cambios no ritmo cardíaco

• Dificultade para respirar

• Son agudo ou sibilante ao respirar

• Inchazón no labio, cara ou garganta

• Urticaria ou erupción

• Náuseas ou vómitos

• Dolor de estómago

Efectos secundarios moi frecuentes

Os efectos secundarios moi frecuentes son aqueles 
que afectan a máis de 1 de cada 10 persoas.

• Dor de cabeza

• Náuseas

• Dor muscular

• Dor no lugar da inxección

• Cansazo

• Avermellamento na zona da inxección

• Calafríos

• Dor articulares

• Tos

• Febre

Efectos secundarios pouco frecuentes

• Erupción cutánea

• Debilidade muscular

• Dor de brazo ou perna

• Sensación de debilidade

• Sensación de malestar xeneral

• Esbirros

• Dor de garganta

• Dor de lombo

• Tremores

• Suor excesiva

POR QUE AS PERSOAS SE CONTAXIAN??

A enfermidade da COVID-19 contáxiase por vía 
respiratoria, polas pingas que expulsa unha 
persoa infectada cando tose ou espirra e polo 
contacto directo coa secreción respiratoria da 
persoa infectada; por exemplo, ao tocar obxectos 
contaminados e levar as mans á boca, ao nariz e aos 
ollos.

MEDIDAS DE PROTECCIÓN ANTE A COVID-19

• Manter 2 metros de distancia das persoas 
que non viven contigo.

• Evitar estar en lugares pechados, ou lugares 
con moita xente.

• Lavar as mans con auga e xabón con 
frecuencia. Tamén, podes utilizar un 
desinfectante de mans a base de alcohol que 
conteña polo menos un 60% de alcohol.

• Usar a máscara en lugares pechados

• Facer con frecuencia unha proba PCR para 

saber se estas infectado/a da COVID.

• Cubrir o nariz e a boca co cóbado ou cun pano 
inservible cando tusas ou espirras. Tira ao 
lixo o pano inservible usado. Lava as mans de 
inmediato.

• Desinfectar os lugares onde xa estaba 
ocupado.

• Tomar precaucións cando se viaxa

• Seguir as recomendacións para o illamento

• Seguir as recomendacións da corentena

• Estar atento de se ten algunha das síntomas 
da COVID.

VARIANTES DO CORONAVIRUS

A OMS designaba como Ómicron a nova variante 
do coronavirus,  detectado por primeira vez en 
Sudáfrica en Botsuana en novembro.

O organismo internacional advirte que se trata dunha 
variante preocupante da que xa teñen evidencia en 
España, tras detectarse o primeiro caso no Gregorio 
Marañón nun paciente procedente de Sudáfrica.

Síntomas de Ómicron

As autoridades médicas detectaron estas doenzas 
como posibles indicadores, non é cen por cento 
determinante de que esteamos infectados con 
ómicron. Estes son:

• Fatiga

• Irritación de garganta

• Dor de cabeza

• Molestias musculares

• Secreción nasal

• Espirros

• Lumbalxia

• Suores nocturnas

• Náuseas 

• Perda de cabelo

• Conxuntivite

• Tos

• Febre

• Lixeira perda de olfacto e gusto

A parte da variante de ómicron, hai mais variantes 
que preocupan máis no mundo:

CONFINAMENTO

Recordo que uns días de febreiro deixamos de ir á 
escola para quedarnos na casa uns días. Daquela, 
eu estaba en sexto de primaria, alegrámonos 
todos de ter días sen escola. Pero eses días foron 
aumentando máis e máis ata que o 13 de marzo 
de 2020, Pedro Sánchez, presidente do Goberno, 
anunciaba que estariamos en corentena sen saír das 
nosas casas, só se podía saír para pasear ao can, ir 
ao supermercado ou a xente que tiña que traballar 
en sectores esenciais.

Non recordo moito do confinamento, a min 
persoalmente gustoume ao principio, pero logo 
comencei a fartarme. O meu profesor mandábanos 
as tarefas que tiñamos que facer por correo, e os 
exames faciámolos na casa. O máis bonito daquel 
encerro era que ás oito todos saiamos ás ventás a 
aplaudir aos sanitarios polo seu traballo.

Despois as cousas comenzaron a mellorar pouco 
a pouco (aínda que non de todo). A día de hoxe, 
venres 15 de abril de 2022, seguimos coa máscara, 
pero pódese quitar cando estas na rúa. A maioría 
da xente está vacinada. Eu comezo a sentir a 
normalidade, pero nunca se sabe... Aínda hai que 
seguir algunhas normas e non esquecer que o virus 
segue a estar presente!

Madeleine Mendy, 
Aldara Varela Caamaño, 

Alison Caridad Corzo Aguilera 
2º ESO B

UN ANO MÁIS, CLUB DE CIENCIA, EN GALEGO!

Un ano máis (e xa van catro!), segue en marcha no IES Antonio Fraguas o “Club de Ciencia”. O obxectivo 
principal das actividades que se desenvolven dende o Club é fomentar o interese polas ciencias entre o 
alumnado participante. 

A maioría das actividades que se levaron a cabo ó longo deste curso tiveron que ver coa reciclaxe e a 
concienciación medioambiental. Deste xeito, fixéronse propostas para potenciar e mellorar este tema no noso 
IES. 

Ademais, organizouse dende o Club a celebración dun encontro en liña con referentes da investigación 
orientada a xerar cambios transformadores nas relacións entre as persoas e a natureza, con especial atención 
ás cuestións de xénero. Dito encontro foi coordinado polo Equipo de Equalsea da USC e propiciado pola 
iniciativa 11f (día Internacional da Muller e a Nena na Ciencia). 

Tamén se realizaron actividades tendo en conta a situación actual que estamos a vivir coa guerra en Ucraína. 
Dende o Club levouse a cabo un obradoiro de papiroflexia no que se elaboraron estrelas “contra a guerra”. 

Organizouse ademais a visita do alumnado do Club á Coruña para visitar a Escola de Camiños e o Museo de 
Ciencia  e Tecnoloxía, e tamén se recibiu no IES a visita dunha enxeñeira da Escola de Minas da Universidade 
de Vigo para dar unha charla moi interesante sobre materiais intelixentes e outras aplicacións. 

O alumnado gozou dunha activade moi especial que consistiu en asistir á gravación (e participar! ) de varios 
programas de Aquelando con Chispa, un programa de ciencias moi interesante da TVG.

E seguen en marcha novos proxectos, algúns xa pensando no curso que vén. Parabéns a todo o equipo de 
alumnado e profesorado!

Non son ninguén importante, son una nova espectadora. Eu observo á xente soa.
Son as dúas.
Vexo un home a traballar no seu computador. Virouse e dedicoume unha ollada triste, 
suspira e, desiste.
Son as tres
Vexo unha anciá a chorar na súa ventá. Está sostendo a foto dun home que xa non está. Mírame con nostalxia.
Son as catro
Vexo unha nena nun hospital cun peluche na man. Parece que pouco tempo lle queda mais, mírame leda.
Pouco a pouco todos eles pechan os ollos e quedo soa, como cada noite, esperta.
Son as sete menos cuarto
Vexo saír o sol polo horizonte e sei que teño que marchar. Agardarei á noite para vilos visitar.
Coma sempre, vounos observar.
A lúa.

Marta de la Santísima Trinidad Alberti. 3º ESO B

Domingo Pinto Souto ten dende hai uns anos un máis que respectábel posto na máis 
importante empresa siderúrxica do país, froito de incontables anos de esforzo e traballo, 
obxecto de toda a súa atención. O seu é un camiño ascendente e de ambición. De orgullo. 
Pese a todo, hoxe podémolo ver meditar na comodidade do seu sofá, algo pouco común. 
Medita sobre o sucedido a noite anterior, pero pronto chega a unha conclusión. Quen se 
crera aquel? Quen se crera para dicirlle tales cousas nese encontro fortuíto? Tan só era un 
fragmento dun pasado que xa non lle incumbía. Érguese, e un torrente de imaxes pasa a 
través da súa mente. El e Hadrián rindo alumeados pola posta de sol, a guitarra eléctrica que 
o seu tío lle agasallara tanto tempo atrás, a seria mirada dos seus pais… 

Mais o home é fillo de Cronos e padece a súa maldición, pensa. Mírase no espello, e alégrase de, por fin, non 
estar perdendo o tempo.  O reloxo dá a hora. Domingo ten cousas que facer.

Xoel Amigo Moure. 1º Bacharelato B

Quítame dese lugar escuro, frío. Íspeme, empeza coa primeira capa, logo a segunda e así 
sucesivamente. A continuación colle o coitelo, afíao, achégao onda min e comeza a facerme 
fendas. Eu deféndome, cúspolle, mais parece imposible detelo. Tan só derrama unha bágoa. 
Cando remata o seu traballo, arrástrame e bótame nun lugar quente. Envólvome nun líquido 
amarelo e comezo a esvaecer.

Elsa Vicente Reino. 3º ESO C

LÚA

VOUGO

A CEBOLA

XV CONCURSO DE MICRORRELATOS

1º Premio

2º Premio

3º Premio

Retumba na miña cabeza todo o tempo. Fala comigo todas as noites. Bérrame ou susúrrame 
palabras. Estou nun labirinto sen saída, nun entramado de camiños que rematan na nada. 
Ela, dura coma unha pedra por fóra pero suave e delicada coma ua bolboreta por dentro. É 
a miña conciencia que se asoma pola fiestra

 Lía Bernardo Muñiz. 2º ESO C 

- Pum, pum!

- Xeneral, perdémola batalla!

- Pois búsquea!

Bueno, este xeneral é un trosma! Non podía caer un mísil na súa tenda?

Que pensamento máis egoísta... Xa me estou arrepentindo!

- Ahh! Un berro arrepiante fai que deixe de soñar esperto.

Ó meu carón cae un compañeiro dun tiro, outro máis cae á miña dereita, outro outro...

Escoito un son, seguido dunha dor intensa no peito...

A luz esmorece, todo queda en negro, para que nunca volva escintilar ningunha luz.

Non hai camiño para a paz, a paz é o camiño. (Gandhi)

A marca dun gran gobernante non é a súa capacidade para facer a guerra, senón para lograr a paz.  
(Mónica Fairview)

Martiño Souto Mera. 1º ESO C

Dirixinme lentamente ata a cociña. Ao lado da cafeteira estaba o imán dos coitelos. 
Examineinos, un por un, e escollín o máis grande e afiado de todos. Collín aire. Non me vía 
capaz. 

“¿Podería facelo?”, dicía o eco constante da miña conciencia. Pero quitei o coitelo do 
imán coas mans tremendo e con seguridade da miña decisión. Mirei eses ollos grandes e 
baleiros pedindo outra oportunidade, dicindo que non tiñan a culpa. Mirou ao vacío, coma se 
comprendera que non había nada que facer. 

Finalmente, fíxeno. Vin coma o coitelo atravesaba o aire a cámara lenta. O seu último 
momento. O coitelo chegou ao seu pescozo. Xa estaba feito. 

O peixe dáme noxo, e preparalo, inda máis.

Sabela Ares Rodríguez. 2º ESO D

QUEN ES TI?

POR QUE?

CULPABLE

1º Premio

2º Premio

3º Premio

FLORENCIO DELGADO GURRIARÁN
LETRAS GALEGAS 2022

Florencio Delgado Gurriarán, foi un poeta e avogado, nado en Córgomo, o 27 de agosto de 1903 e finado en 
California o 14 de maio de 1987.  Casou en México en 1944 con Celia Teijeiro, filla de emigrantes galegos, e 
tiveron cinco fillos. Un poeta sen moitas obras, pois tivo que marchar de Galiza despois do golpe de Estado do 
18 de xullo de 1936.

Dou escapado da represión franquista, iniciada na comarca de Valdeorras polo bando sublevado, coa axuda dos 
seus irmáns Lucio, María, Rocío e Edmundo, escollido como xefe dos falanxistas de Córgomo. Entre os dous 
elaboraron un plan de fuxida para Florencio, na que contaron coa axuda de familiares e amigos. Inicialmente 
pasou por Zamora e Valladolid, volveu despois para Ponferrada, seguiu ata Tourém e chegou a Porto, Portugal. 
Desde alí viaxou nun barco noruegués, escondido debaixo dunha cama, a Bordeos (Francia). Despois foi a París 
e a comezos de 1938 conseguiu chegar á Barcelona republicana.

Tras a Guerra Civil, estivo exiliado en México. Traballou un tempo de organizador de explotacións agrarias 
colectivas, como delegado do SERE (Servicio de Evacuación de Refuxiados Españois) en Toluca. Despois, xa, 
na capital, pasou por múltiples ocupacións como vendedor de fertilizantes, zapatos ou aceites ata asentarse 
na farmacéutica Queralt Mir, onde se xubilou. Participou na audición radiofónica Hora de Galicia, que estivo en 
antena todos os domingos durante case dúas décadas. 

Comezou a publicar poesía en ”A Nosa Terra” e “Heraldo de Galicia”. En 1933 ingresa no Partido Galeguista e un 
ano despois publica a súa primeira selección titulada “Bebedeira” na revista “Nós”. Comezada a Guerra Civil, 
exiliouse primeiro a Portugal e Francia e tres anos despois a México, onde exerceu diversas profesións. No 
exilio colaborou con varias organizacións como a Alianza Nacional Galega, o Ateneo de Galicia en México ou O 
Fogar Galego; Ademais, dirixiu a revista “Saudade”. En 1944 participou como presidente do Partido Galeguista 
no pacto Galeuzca, formando parte do Consello de Galicia en México. Tras a constitución do Padroado da 
Cultura Galega en México, que impulsou a creación da revista “Vieiros” onde participou na súa xestión xunto 
a Carlos Velo e Luis Soto. Ten obras moi coñecidas, tanto en California como en Galiza, coma ‘’Galicia Infinda’’, 
onde están escritos poemas sobre a posguerra coma ‘’Atotonilco’’, ‘’Resposta a Rosalía’’...En 1963 publica 
“Galicia infinda” e en 1981 “Cantaneras”. 

Cinco anos despois publicou en México o seu último libro titulado “O soño dun guieiro”.

Un dos poemas máis coñecidos do libro, O Galego:

O galego é un home que envexa aos macacos,

o galego é un cisne que quere ser pato,

o galego é unha aguia, que imita aos morcegos

pra minimizarse, sendo sobranceiro.

Tendo fala de prócer, tatexa en castrapo;

de egrexia liñaxe, anda a ser criado;

era circio e rexo, hoxe é brando, é mol,

doente de abulia, desleixo e langor.

O seu non reclama, inda deixa agora

que a reo o gobernen as xentes de afora;

non ten nunca arelas de ser, do seu, dono,

sempre mergullado nun sono sen soños.

¡Ignora que compre non ser “miñaxoia”,

pois a liberdade non a dan de esmola!

O Galego, Guadalajara, Nova Galiza, 1979     

Martiño Souto Mera, 1º ESO C

O alumnado de 1º Eso E, traballaron ao longo do curso os distintos xéneros literarios ao mesmo 
tempo que se incluían nas súas composicións temas de actualidade coma a inmigración, a guerra, 
a solidariedade, a diversidade  e o racismo na clase de Lingua Castelá e Literatura. Como mostra da 
pegada para facer deste mundo un lugar mellor, tanto para as persoas que están coma as que virán  
preséntanse estas dúas  composicións do curso escolar 2021 e 2022.

Encadeado

Longas cadeas de ouro
mantéñenme preso a este mundo
a miña alma non coñece a liberdade
as miñas ás están rotas 
xa... non recordo como voar.

Unha noite fría
tiven un soño fermoso
miña alma viaxaba
por unhas terras lonxanas
engaioladas polas paisaxes.

Era libre, iso pensaba,
pero realmente equivocábame,
Que máis podo calar?
Cando as miñas mans estaban rebentadas
polo traballo que as esgotaba.

Que máis podía calar?
O son dos fusís impedíame falar.

Gustaríame correr, berrar, chorar
mais non podo escapar,
miro ao meu redor
encadeado polo temor
de ser xulgado ante o resplandor.

Autoras:

Carla Lourido,  
Guillermo,  
Lois e Iago

1º ESO E

Racismo

Todos merecemos igualdade
entre persoas podémonos axudar
para encher un mundo de alegría e paz
a cor non nos debe importar.

Todos podemos axudar
para poder rir e gozar
así, os paxaros poderán cantar
e a nosa pel coma estrelas brillará.

O sol e a lúa emerxerán
coma a emoción e a felicidade
así, poderemos alcanzar
unha vida sen chorar.

Hoxe hai que pensar
no futuro dos demais
para que ninguén nunca xamais
sufra o que nós tivemos que pasar.

Temos que aprender a rir
E esquecer o que fan os que nos queren danar
non hai que deixar que nos discriminen pola 
nosa pel
Temos que ignoralos e deixalos atrás.

Hai que loitar
para que nada nos faga dano
e deste xeito poderemos cantar e voar
todo o ano sen ter que disimular.

Autoras: 

Alba, Lucía, Rosa,  
Valentina, Daniela  
e Nerea Rosillo 

1º ESO E

POESIA

Facía moitos anos que non volvía a aquel lugar. O meu corazón latexaba tan forte que pensaba que non ía ser capaz de 
chegar de novo ata alí. No meu recordo, o paraíso no medio da nada. 

Descubrino de casualidade, nun dos meus roteiros pola montaña. Desvieime sen querer do camiño e, de súpeto, esa 
contorna máxica: unha gran fervenza alimentaba un lago de auga cristalina rodeado dunha frondosa vexetación.

Asombrada por aquela estampa, achegueime ata o bordo para poder gozar mellor da imaxe. Os paxaros cantaban sobre 
as ramas das árbores, os peixes xogaban na auga e todo, no seu conxunto, desprendía un aroma de frescor infinito que 
te trasladaba a un mundo máxico. Decidín gardar no meu recordo dita imaxe. 

Hoxe, atópome no mesmo lugar, nerviosa por poder volver repetir dita experiencia, pero algo cambiou. Non escoito o 
canto dos xílgaros e un cheiro a combustible e gas rodéame. Ante min, só máquinas e persoas. O lago desapareceu, a 
vexetación morreu, a fervenza esfumouse e os animais volatilizáronse. Que ocorreu? Que fai alí todo iso? Onde está a 
vida? Alguén foi capaz de decidir acabar coa marabilla da natureza para dar paso á extracción e o artificial?

Estaban sorrindo. Semellaban felices. Un grupo de rapaces estaba a xogar ao fútbol na Alameda de Santiago. De súpeto, 
unha rapaza para o balón e comeza a falar co grupo. Parece que o resto aproba a súa proposta, e nun intre comezan a 
camiñar cara unha pequena fonte algo escondida entre unhas árbores. Entón, a rapaza preme un botón e comeza a saír 
un gran chorro de auga. Auga! O que daría eu por probala. Mais xa non quedaba nin unha pinga. Paro a película e apago o 
televisor. Prodúceme moita envexa ver películas antigas nas que aínda existía a auga. E probablemente nin eles se deran 
conta da sorte que tiñan. Pecho os ollos. Todos eses produtos que tentaban semellar a auga desgastábanme cada vez 
máis o corpo. Pode que a sociedade pense que como crearon produtos para substituír o prezado líquido, xa está todo 
arranxado. Pero eu sei que non é así. Non podemos crear o que nós mesmos destruímos. Noto como empeoran pouco a 
pouco a miña saúde. Oxalá telo pensado antes. Pero agora xa é demasiado tarde...

MÁXICO, VITAL E DESVANECIDO

“TARDE PIACHES!”

Nuria Soliño Mosquera. - 2º ESO C 

Carlota Millán Dorado.- 1º ESO C 

1ºe 2º premio 
do VIII Concurso literario Viaqua

Título: Maxia de pedra

Autor/a: Alba de Evan e Xabier Domínguez

Editorial: Xerais

N° de páxinas: 119

Ilustracións: Eli Gracía 

Resumo e opinión persoal:

O libro comeza coa nova dunha aterraxe de 
emerxencia que ten que realizar un avión procedente 
de Roma. Nel viaxan uns restos arqueolóxicos de 
orixe galega que finalmente serán roubados.

Un día calquera, mentres que Ánxela, a protagonista 
pasea polo monte de a carón da súa casa atopa 
unha gata de tres colas con poderes sorprendentes. 
Curiosamente, esa gata é exactamente idéntica 
á que está representada no petróglifo roubado. 
Ánxela decide adoptala e ponlle por nome Morriña.

Para axudar a resolver o misterio dos petróglifos, 
os autores trasládannos á época castrexa hai 4000 
anos e á época romana hai 2000 anos.

A aparición do personaxe de Ricardo Xuño na historia 
é fundamental. Dono dunha empresa multinacional, 
ademais de empresario é un coleccionista sempre 
á procura de novos achados para engadir á súa 
colección. 

A existencia duns escritos onde se fala dun animal 
milenario con poderes curativos esperta o seu 

interese porque podería facer da súa empresa 
farmacéutica a máis poderosa do planeta. Custe o 
que custe ese animal ten que estar nas súas mans. 
Para conseguir o seu propósito, secuestra a Ánxela, a 
filla de Lois, un recoñecido investigador que traballa 
no Museo Arqueolóxico de Vigo, onde se atopan os 
restos procedentes de Roma.

Guiado por Morriña, Lois consegue dar coa súa filla 
e liberala dos secuestradores. Finalmente, tras una 
persecución policial de película capturan ao malvado 
Ricardo. 

O final do libro queda aberto, o que nos dá indicios 
de que pode haber una segunda parte. Ricardo Xuño 
desde o cárcere, obsesionado co gato máxico de tres 
colas, segue tramando como facerse con el cando 
logre saír de prisión.

En canto aos personaxes, estes tres son os principais:

Ánxela: é a protagonista da historia. Ten 12 anos e 
estuda 1º da ESO nun instituto de Vigo. Vive nunha 
aldea co seu pai. É unha rapaza aventureira e moi 
curiosa. Destaca o seu valor da amizade, é moi 
amiga dos seus amigos. A nivel familiar, séntese un 
pouco soa porque o seu pai non lle presta suficiente 
atención.

Lois: é o pai de Ánxela, apaixonado polo seu 
traballo de investigador arqueolóxico. Ten sona de 
insubornable. Traballa no Museo Arqueolóxico de 
Vigo. O que máis me gustou deste personaxe é 
como mudou de actitude despois do secuestro da 
súa filla, pasando a dedicarlle máis tempo. 

Ricardo Xuño: é o antagonista da historia. Poderoso 
home de negocios sen escrúpulos que quere a 
toda  costa posuír o gato con poderes para seguir 
enriquecéndose máis e máis. 

Se tivera que elixir unha personaxe, eu 
identificaríame con Ánxela porque son unha muller 
moi curiosa e tamén adoro os animais.

A maior parte da novela está narrada en terceira 
persoa, aínda que hai momentos de diálogos entre 
personaxes que se narran en primeira persoa.

A linguaxe empregada é sinxela, coloquial. Os 
autores utilizan moitas palabras relacionadas 
co mundo da historia, da arqueoloxía como por 

MAXIA DE PEDRA

exemplo: petróglifos, xamán, centurión , lexionario, 
restos arqueolóxicos...

No que se refire á estrutura temporal, Maxia de 
pedra utiliza  a técnica do flashback. Os autores van 
levando ao lector desde a época actual ata a época 
castrexa (hai 4000 anos) e ata a época romana (hai 
2000 anos). Estes saltos no tempo denomínanse 
flashback e axudan a resolver o misterio oculto.

A novela transcorre nun espazo real entre o mundo 
rural (a aldea na que vive Ánxela) e o mundo urbano 
(a cidade de Vigo, a onde van pai e filla traballar ou á 
escola todos os días).

En resumo, este libro é moi interesante porque nos 
achega a unha época pouco coñecida da historia de 
Galicia: A Prehistoria. Ademais do tema histórico, 
outros temas tratados no libro son: o valor da 
amizade, a importancia da comunicación entre pais 
e fillos.

O libro gustoume moito porque mantén a intriga 
dende a primeira páxina ata o final e ademais 
achéganos coñecementos históricos. É un libro fácil 
de ler e de entender grazas a uns cadernos de arte 
rupestre e cultura castrexa que se inclúen ao final 
da historia.

Título: A folla azul

Autora: Andrea Maceiras

Editorial: Xerais

N° de páxinas: 174

Ilustracións: Sonia García 

Resumo:

Husu aké é unha nena da Amazonia, e vive na tribo 
dos Tacaré.

A tribo dos Tacaré é unha tribo que respecta á nai 
terra e consomendo o que necesita dela.

Un día, os Kuben (Os homes brancos), chegan á tribo 
e a avoa de Husu Aké pídelle a ela que se esconda 
durante doce días e doce noites.

Unha vez pasado este período sae do seu escondite 
e vai ata a tribo, onde descobre que a maioría colleu 
o sarampelo.

Nunhas visións, ve que ten que emprender unha 
viaxe para buscar a folla azul, que traerá a cura.

Marcha e no seu viaxe atopa o seu don: falar cos 
animais!! Pero este don pode serlle arrebatado se 
fala cos Kuben. Encontra dende incendios forestais, 
ata avións. Ao final acaba sendo encontrada por 
unha familia cando estaba seminconsciente. Pola 
falta de osíxeno

Cando se desperta atópase con Tiago (un neno) e os 
seus pais. Ela non fala con eles co medo de poder 
perder o seu don, pero en un momento de urxencia 
acaba avisando a Tiago. Ao final cóntalle todo e 
dáse conta de que a folla azul é o signo dos médicos, 
que acaban curando a todos os da tribo, aínda que 
algúns morreran.

Análise psicolóxica dos personaxes principais:

A FOLLA AZUL

Sara Mouro Castro – 1º ESO C

-Husu Aké: é unha nena alegre, moi sentimental e 
pensa nos demais, pero en algunha parte da obra 
acaba parecendo un pouco egoísta. É a protagonista.

-A avoa Arumi: Ese personaxe que sempre guía 
ao protagonista polo bo camiño, non pensa en ela, 
solo nos demais e non ten presente nada negativo. 
Personaxe secundario

-Tiago: un neno de brasil que acolle a Husu, e intenta 
que se sinta ben. Eu identifícome con este pois é, en 
parte, parecido a min. Está sempre alegre e non se 
preocupa por nada. Personaxe secundario.

-Os Kuben: Non é unha soa persoa, se non que é 
toda a poboación branca. En esta obra aparecen por 
unha parte como deforestadores e portadores do 
sarampelo e por outra parte hospilalarios. Na maior 
parte da obra son os antagonistas.

Falar do libro:

-Opinión persoal: É un libro que fai pensar moito, pois 

así visto dáste conta de que estamos rematando 
co planeta e que tamén hai algunhas tribos menos 
desenvolvidas que o resto da civilización. Gustoume 
bastante por que axuda un pouco a concienciarse 
respecto á contaminación do planeta. No libro 
utilízase unha linguaxe coloquial pois non se fala 
formalmente (estándar), pero tampouco se utilizan 
palabras malsoantes, dura sobre seis ou sete 
semanas, e ocorre na actualidade pois todo está moi 
desenvolvido 

Ten unha estrutura lineal, pois segue unha orde 
cronolóxica e non hai saltos, ademais a historia 
ocorre en diferentes lugares (Na Amazonia e nunha 
cidade brasileira) polo que sucede no espazo rural e 
tamén urbano.

Respecto aos espazos abertos e pechados, tamén 
están presentes os dous (Pechado: no piso de Tiago, 
e aberto na Amazonia). Tamén é real, pois estes 
lugares existen.

Título: O xenio da Cidade do Sal 

Autora: Fina Casalderrey

Editorial: Xerais

N° de páxinas: 176

Ilustracións: Xosé CObas 

Resumo:

O fermoso nome que protexe a verdadeira identidade 
dun xenio. Un rapaz austríaco da cidade de Salzburgo, 
Xoán. 

Edificio 9, rúa Getreidegasse, casa natal de Amadeus. 
Todos durmían, excepto Xoán, que agardaba con 
ledicia o robusto cabalo branco que aparecera na súa 
fiestra a pasada noite, aínda que a súa cabeza non 
paraba de pensar se serían alucinacións. 

Velaquí a proba ante a súa ventá. Amadeus 
fascinado, non sabía que facer... 

A noite anterior, cando Xoán asomara pola fiestra a 
comprobar se o cabalo permanecera alí, puidera ver 
como no seu lugar un colar de ouro brillaba tirado no 
chan. Nesa espera, decidiu baixar e recollelo. Colleu o 
medallón e colocouno no seu pescozo. 

O gran enigma que ocultaba aquel “cabalo branco” 
tan só acababa de comezar. 

“O XENIO DA CIDADE SAL”
WOLFGANG AMADEUS MOZART

Martiño Souto Mera. 1º ESO C

O Xenio da Cidade do Sal, é unha novela que narra 
vida de Mozart adaptada ós rapaces e rapazas da 
nosa idade. Conta cunha trama que se resolve ó 
final do libro. 

Este relato, estrutúrase en dúas partes distintas. 
Empeza cunha carta dedicada a nós, os lectores, que 
estamos iniciando a ler esta maxestosa novela. Unha 
vez rematada esta carta de introdución iniciamos o 
primeiro capítulo cun novo narrador. Este nárranos 
a primeira parte en terceira persoa omnisciente, xa 
que coñece todo sobre o protagonista. A maioría de 
feitos que acontecen nesta primeira parte suceden 
en Salzburgo, a cidade natal de Amadeus, recibe este 
nome porque moitos anos atrás, polo río que dividía 
aquela cidade austríaca transportábase sal que 
proviña do corazón das montañas de Austria. Nestes 
capítulos que conforman a primeira parte cóntannos 

como é a vida de Johannes e o seu primeiro encontro 
con aquel cabalo branco. A linguaxe empregada é 
culta e ó mesmo tempo algo vulgar, xa que se din 
algunhas porcalladas escatolóxicas por parte do 
protagonista. 

Na segunda parte o argumento principal son as 
viaxes siderais que realizan Xoán mais o cabalo 
branco, que resultou ser unha egua, a quen chamou 
Aloysa. O libro, é un exemplo moi claro da utilización 
do flashback cara o futuro planificado, no que 
transcorren vinte anos en poucos días. 

O libro desenvólvese no Século XVIII, xa que fai 
un percorrido pola vida de Mozart e logo dá saltos 
cara o futuro (prolepse), como xa comentamos 
anteriormente e dende o principio ata o final da 
novela transcorren catro séculos (tempo interno). 

Carmen de Prado Etcheverry. 1º ESO C

MENSAXES XEADA 2021

-Para Carla de 1º A. Es moi boa amiga e gústame 
moito sentar diante túa. Acto, acto, pide contacto!

-Mariña, tes os ollos máis bonitos do mundo! 
Quérote!

-Como che explico que me sinto segura ao teu lado, 
Marta D L S T? Okami

-Para Mariña de 1º B: Grazas por tantos bos 
momentos, por axudarme cos problemas difíciles e 
tamén axudarme a apuntarme ao tríatlon e coñecer 
a persoas marabillosas. Asdo S

-A Eva, a nosa profesora de Matemáticas! Grazas 
por aturarnos tanto tempo! Ánimo, ti podes!

-Antía, grazas por pasarme os deberes de castelán. 
Quérote!

-Para un rapaz de 2º C, gústasme hai tempo e non 
podo esquecerte! Unha rapaza de 2º B

-Para Eva de Matemáticas, que cambiou a miña 
vida e aprendemos as fraccións! FBI 1

-Para Lupe: Grazas por ensinarnos a non confundir 
o touciño coa velocidade e a non estar tan perdido 
como un polbo nun garaxe. EI PBI 2 e Daniela.

-Pa Lía, para que non a líes moito! Grazas por estar 
aí sempre!

-Fandiño é vida/ Fandiño é amor/ o que non te 
queira/ iso si que é dor. 1º ESO A

-Diego, quero verte xa rapado. Faríame moita graza!

- Para Eva, de Mates, querémoste, aínda que na 
clase non o demostremos!

-Para Irea de 1º D. Quérote moito, aínda que non cho 
diga! Mazanciña

-Miqui, espero coincidir contigo en 2º. C.A.I

-Grazas, Marisol por axudarme a aprender español. 
Es unha moi boa profesora! R.M.

-Para Mónica Places de Castelán. Gústasme moito 
como profesora e aprendín moito contigo! Z. T. 

BIOLOXÍA OU CULTURA?

“Non se nace muller: chega unha a selo. Ningún destino biolóxico, físico ou económico define a figura que 
reviste no seo da sociedade e da femia humana”.

Esta cita escribiuna Simone de Beauvoir no seu libro “ O segundo sexo”. Simone foi unha mestra, filósofa e 
escritora francesa que loitou polos dereitos da muller e pola igualdade. Nela, Simone abre un debate, para 
cavilar se no ser humano, ten un maior peso o biolóxico ou o cultural.

O ser humano é claramente unha mestura entre bioloxía e cultura. En cambio, penso que o cultural ten un 
maior peso para a nosa formación como individuos. 

Unha da nosa parte biolóxica é que somos seres pluricelulares que nacemos cun determinado órgano sexual, 
ao partir do cal, a sociedade asócianos co termo de muller ou co termo de home. Pero isto non debería influír 
nesta selección.

Nesta determinación inflúe, sobre todo, a nosa personalidade. Quen de verdade determina quen somos. Esta 
defínese como unha organización dinámica dos sistemas psicofísicos que determina unha forma de pensar e 
de actuar, única en cada suxeito no seu proceso de adaptación ao medio. Defínese tamén, como o conxunto 
de características que nos fan ser como somos. Esta idea resúmese moi ben na seguinte frase: “ somos o 
que facemos”. Na miña opinión, o comportamento humano non é controlado polos xenes dun individuo. Imos 
elaborando a nosa identidade persoal, a medida que avanzamos na nosa vida. Xa que nos enfrontamos a 
distintas situacións, coñecemos xente nova e isto lévanos a coñecer distintas formas de pensar. Os nosos 
actos constrúen o noso ser. A teoría que sostén que a personalidade é un conxunto de hábitos aprendidos ao 
longo da vida, denomínase condutismo.

Pávlov, o gran descubridor do condicionamento clásico, fixo un experimento no cal facía soar unha campá 
ao dar de comer a un can. Este demostrou que despois, o can salivaba soamente ao escoitar a campá. O que 
indicaba que este asociara o son coa comida. Neste experimento, afirmouse a teoría do condutismo. 

Se todo estivese determinado pola bioloxía, teriamos que seguir o patrón biolóxico imposto e isto sería 
totalmente contrario ao concepto de liberdade, que se define como a capacidade do ser humano para tomar 
decisións. Da mesma maneira que estariamos en mans do destino, non dariamos conta da nosa razón e non 
dariamos conta da nosa vida. 

Se o ser humano só fose biolóxico, todos posuiriamos a mesma cultura. Isto desméntese coa observación, 
xa que hoxe en día, existen diferentes ideais, diferentes maneiras de por solución a un mesmo problema e 
diferentes relixións. Posto que os códigos morais varían dunha cultura a outra e, se estiveran determinados 
xeneticamente, non poderían evolucionar. 

Se todo estivera determinado pola bioloxía, como explicariamos a existencia de persoas con distinta 
personalidade? Non temos máis que mirar ao noso redor e observamos persoas divertidas e aburridas, 
optimistas e pesimistas, extravertidas e introvertidas... e este feito, lévanos a afirmar cada vez máis que a 
bioloxía non ten o maior peso sobre os individuos. Xa que a formación da personalidade relaciónase con todo 
o que imos aprendendo ao longo da nosa vida. 

Referíndonos as mulleres e aos homes, certo é que as mulleres temos menos forza, xa que temos unha menor 
concentración de hormonas masculinas chamadas andróxenos, as cales aumentan a masa corporal. Porén 
embargo, a sociedade atribúe á muller una serie de esteriotipos convencionais, como por exemplo, que só 
servimos para realizar as tarefas do fogar, para coidar dos nenos... 

En relación coa frase de Simone de Beauvoir, podemos reflexionar tamén sobre o feito da paternidade, 
presentado no periódico “ O País ”. A paternidade só é biolóxico ou tamén é cultural? Esta, non se define só 
por criterios biolóxicos, senón que tamén se mide polas obrigas que se deben levar a cabo como pai, e como 
defende Luis Mendizábal, contar cun ambiente familiar adecuado. 

Isto está moi relacionado coa frase de Simone, xa que unha non está atada a ser muller polo mero feito 
de nacer cun determinado órgano sexual. O que aprendemos é o que verdadeiramente nos constrúe como 
mulleres. O cultural defínese como o conxunto de comportamentos aprendidos e como moi ben dixo Jacques 
Ruffié, un médico, biólogo e profesor do Collége de France, o cultural oponse ao innato. 

Se observamos unha abella, vemos que todas elas son un programa xenético. Ayala, afirma que o altruísmo 
animal está favorecido pola selección natural. Xa que as abellas obreiras traballan en beneficio da comunidade 
porque teñen 2/3 dos xenes en común cos descendentes da raíña. En cambio, a muller non é prisioneira da 
xenética. 

A personalidade é regulada polos xenes e un deles chámase xene do receptor D4 da dopamina. Este é o 
encargado de controlar a dopamina que se libera no núcleo Acumbens do cerebro. O vídeo presenta un 
experimento realizado con ratas ás que se lles implantan uns electrodos no núcleo Acumbens do cerebro. 
Cóntanos que cando estas reciben una descarga, libérase dopamina e isto transmítelle unha sensación máis 
placenteira que o feito de comer. 

Si que é verdade que a secreción de dopamina estimula ás persoas a buscar aquela actividade agradable. 
Pero como di o vídeo, a morte, unha separación ou por exemplo a perda dun amigo, son cousas que crean 
infelicidade e son alleas á nosa xenética. 

Ademais, Hamers di que o xene VMAT2 pode predispoñer ás persoas á esperitualidade xunto co entorno 
familiar e social e outras variables que modelan as nosas crenzas. 

BIBLIOGRAFÍA: 

- El País 

- Vídeo Aula Virtual 

- Psicología 

- El Diario 

- Campo Galego 

Antía Otero Caamaño, 4º ESO A

Este traballo trata sobre o concepto da liberdade na música, en concreto nas tres cancións que se explicarán 
a continuación. Seguiremos o mesmo esquema para cada unha delas: unha breve introdución, a letra e a 
explicación, unha foto e unha breve opinión.

Para entender mellor a base do traballo, comezaremos explicando o concepto de liberdade. A que nos referimos 
exactamente?

Nos temas anteriores estudamos ao ser humano como un individuo sapiens cuxa característica que o 
diferenciaba doutros seres era a capacidade racional, a razón, a intelixencia; mais pouco a pouco fomos 
descubrindo que algúns animais non humanos tamén desenvolven certas competencias semellantes ás 
nosas. Está claro que animais e humanos compartimos unha elevada porcentaxe de similitude xenética pero… 
que é o que realmente nos afasta dos animais?

Algúns autores atoparon a resposta na liberdade. E están no certo. A non dependencia dos humanos da súa 
natureza, bioloxía, xenética ou instintos é o que realmente nos permite ter a capacidade de escoller a maneira 
na que actuamos, mesmo podendo ir contra natura. Pola contra, un animal non é capaz de controlar os seus 
instintos naturais e as súas obras son consecuencia da súa natureza.

Dito isto, poderiamos definir a liberdade como o exercicio da vontade, é dicir, o feito de poder escoller e tomar 
decisións. Polo tanto, os únicos seres capaces de elixir as nosas preferencias sen depender da nosa bioloxía 
somos os seres humanos.

Despois desta pequena dose teórica sobre o concepto de liberdade, procederemos á explicación de cada unha 
das cancións.

 O CONCEPTO DE LIBERDADE A TRAVÉS DA MÚSICA



FILOSOFÍA

41

LIBRE, Nino Bravo 
Letra orixinal

Tiene casi veinte años y ya está 

Cansado de soñar

Pero tras la frontera está su hogar

Su mundo, su ciudad

Piensa que la alambrada solo es

Un trozo de metal

Algo que nunca puede detener

Sus ansias de volar

Libre

Como el Sol cuando amanece

Yo soy libre como el mar

Libre

Como el ave que escapó de su prisión

Y puede, al fin, volar

Libre

Como el viento que recoge mi lamento

Y mi pesar

Camino sin cesar

Detrás de la verdad

Y sabré lo que es al fin, la libertad

 Con su amor por banderas se marchó

Cantando una canción

Marchaba tan feliz que no escuchó

La voz que le llamó

Y tendido en el suelo se quedó

Sonriendo y sin hablar

Sobre su pecho flores carmesí

Brotaban sin cesar

Libre

Como el Sol cuando amanece

Yo soy libre como el mar

Libre

Como el ave que escapó de su prisión

Y puede, al fin, volar

Libre

Como el viento que recoge mi lamento

Y mi pesar

Camino sin cesar

Detrás de la verdad

Y sabré lo que es al fin, la libertad

Libre

Como el Sol cuando amanece

Yo soy libre como el mar

Libre

Como el ave que escapó de su prisión

Y puede, al fin, volar

Libre

Como el viento que recoge mi lamento

Y mi pesar

Camino sin cesar

Detrás de la verdad

Y sabré lo que es al fin, la libertad



FILOSOFÍA

42

Libre, do cantante Nino Bravo, foi composta en 1972 por José Luis Armenteros e Pablo Herrero e pertence 
ao álbum “Mi tierra”. A letra da canción narra o acontecido con Peter Fechter, un rapaz de 18 anos que se 
converteu na primeira vítima do Muro de Berlín, en 1962, ao ser asasinado polos gardas de seguridade ao 
intentar cruzalo. Atopamos varias referencias en distintos versos ao seu intento de escapada, así como á súa 
detención e morte. Peter, a diferenza do amigo que o acompañaba con el, foi un dos moitos prexudicados 
desta situación, que non era menos que unha brutal opresión.

Deixando a un lado o tema principal da canción, xa explicado brevemente, centrarémonos especialmente nos 
versos “Libre/ como el Sol cuando amanece/ Libre/ como el mar/ Libre/ como el ave que escapó de su prisión/ 
Y puede, al fin, volar”. Fixarémonos no concepto de liberdade empregado polos autores na frase das aves, xa 
que nos servirá para explicar as outras dúas restantes.

Nesta reflexión (“libre como el ave que escapó de su prisión y puede, al fin, volar), os autores pretenden 
explicar o sentimento de liberdade daqueles alemáns afortunados que conseguiran a “liberdade”. Pero… en 
realidade, é unha ave (ou calquera animal) libre?

Se consideramos a liberdade como o exercicio das nosas vontades, non. Non son libres. Un animal pode ter 
certa capacidade racional que lle permita sentir ou incluso ter certas competencias comúns ás humanas. Pero 
nunca pode renunciar á súa natureza, bioloxía, xenética ou instintos. Son seres determinados polos seu corpo 
e a natureza que non deciden sobre os seus actos ou as súas vontades, senón que, dalgunha maneira, actúan 
por instinto. Por exemplo, as aves non poden decidir se queren ou non voar; esta escolla foi tomada pola 
natureza e non teñen a capacidade de cambiala. Isto explica que, dentro dunha mesma especie, ou incluso 
dentro da totalidade dos animais, todos os individuos se comporten ou realicen case as mesmas accións. 
A diferenza dos humanos, limítanse a executar as ordes que o seu cerebro envía ás distintas partes do seu 
corpo.

Se trasladamos a un lagarto que viva nunha zona cálida a calquera zona minimamente fría, non será capaz 
de buscar solucións ao seu problema para adaptarse ao medio no que vive. Porén, se facemos o mesmo cun 
humano, este razoará e obterá diversas formas de remediar a súa situación.

Todo isto, xunto co explicado anteriormente, converten aos animais en seres non libres, xa que contan con 
restricións que lles impiden decidir sobre os seus actos e, polo tanto, que os eximen de responsabilidade 
algunha (xa que non son conscientes). En cambio, os seres humanos somos o reflexo da cultura que imos 
adquirindo, e isto permítenos converternos en seres racionais, críticos e eticamente comprometidos. O ser 
humano pasa a ser consciente de si mesmo e dos demais e ata cuestiona as súas propias realizacións.

Isto provoca a creación de “dous mundos”: un pechado, o cal define Popper como aquel no que o individuo 
non é libre e está subordinado a un colectivo e a unha verdade incontrovertible (neste caso, a natureza). Esa 
verdade é máxica e tribal, e representa o destino inevitable do individuo, que este só pode aceptar. Unha 
sociedade colectivista. Este sería o mundo dos animais. En contraposición a este estaría o mundo aberto dos 
humanos, no cal os individuos poden e deben adoptar decisións persoais. Onde a verdade é parcial e sometible 
a debate. Onde as respostas non se completaron aínda. Baseada nunha incerteza epistemolóxica que permite 
discusión e voto.

En conclusión, a sensación de liberdade dun humano ao desprenderse de algo que o ata non é comparable co 
voo dunha ave, co sol ao amencer ou co mar, xa que ningún dos tres últimos son libres; nin as aves deciden 
voar, nin o Sol amencer nin o mar estar en calma.

OPINIÓN

A determinación dos animais pola bioloxía e a súa non capacidade de escolla convérteos en seres non libres 
que non teñen competencias suficientes como para poder solucionar un problema que se presente ou para ir 
contra natura, contra os seus instintos.

Este é o pequeno detalle que marca unha gran diferenza entre humanos e animais, convertendo aos primeiros 

en seres competentes e capaces de decidir (polo tanto, libres), e aos segundos en seres guiados polos seus 
instintos naturais (non libres).

Aqués que ten fama de honrados na vila 
roubáronme tanta brancura que eu tiña, 
botáronme estrume nas galas dun día, 
a roupa decote puñéronma en tiras.

Nin pedra deixaron, en donde eu vivira; 
sin lar, sin abrigo, morei nas curtiñas, 
ó raso cas lebres dormín nas campías; 
meus fillos… ¡meus anxos!… que tanto eu quería, 
¡morreron, morreron, ca fame que tiñan! 
Quedei deshonrada, murcháronme a vida, 
fixéronme un leito de toxos e silvas; 
i en tanto, os raposos de sangue maldita, 
tranquilos nun leito de rosas dormían.

-Salvádeme, ¡ouh, xueces!, berrei… ¡Tolería! 
De min se mofaron, vendeume a xusticia. 
-Bon Dios, axudaime, berrei, berrei inda… 
Tan alto que estaba, bon Dios non me oíra.

Entonces cal loba doente ou ferida, 
dun salto con rabia pillei a fouciña, 
rondei paseniño… ¡Ne-as herbas sentían! 
I a lúa escondíase, i a fera dormía 
cos seus compañeiros en cama mullida.

Mireinos con calma, i as mans estendidas, 
dun golpe, ¡dun soio!, deixeinos sen vida. 
I ó lado, contenta, senteime das vítimas, 
tranquila, esperando pola alba do día.

I estonces… estonces, cumpreuse a xusticia: 
eu, neles; i as leises, na man que os ferira.

A XUSTIZA POLA MAN,

Rosalía de Castro

Letra orixinal

A xustiza pola man, de Rosalía de Castro, pertence ao poemario “Follas Novas”, publicado en 1880, e está 
incluído no Libro II dentro do apartado “Do Íntimo”. Nel, a autora conta en primeira persoa (non sabemos se se 
trata dunha experiencia persoal) a vinganza dunha muller que, despois de reclamar en balde xustiza, decide 
facela por ela mesma dando morte aos que a ofenderon.

Rosalía explica como “aqueles que teñen fama de honrados na vila” atentaron contra a súa honra, ademais 

de destruírlle a casa e, como consecuencia disto, a morte dos seus fillos. Mediante este poema pretende 

expresar o resentimento, o odio, o desexo de vinganza da muller perseguida. Para ela non existe xustiza 

humana nin divina; só queda a xustiza da propia man movida pola rabia.

Se afondamos no poema, poderemos distinguir dous conceptos claros de liberdade presentes: a ética e 

política e a vinganza.

Fannos a ética e a política máis libres? Debemos ser libres para administrar xustiza ante un agravio? É a 

vinganza unha forma de liberdade?

En xeral, a ética e a política axúdannos a construír unha sociedade e uns individuos máis libres. Ás veces, pode 

parecer que é o efecto contrario, xa que ao mellor nos privan das nosas vontades ou desexos; pero en realidade, 

esta pequena privación, polo xeral, está a conceder liberdade e dereitos ao resto de seres humanos. Poñamos 

un exemplo: case ninguén, cando anda pola rúa, está inseguro porque alguén lle poida facer algo malo. E isto a 

que se debe? Pois, simplemente, á ética e á política. Existen leis e principios morais que organizan a sociedade 

e que nos permiten ter unha case completa seguridade de que ninguén vai atentar contra nós. E se alguén ten 

ese desexo e non o quere controlar, existe unha xustiza que, en teoría, nos protexe e nos concede liberdade 

(grazas a restrinxirlle a liberdade a ese alguén que nos quere facer dano).

Mais, neste poema, a ética e a política non fan libres a esta muller que acaba de ser violada e quedar sen 

casa e fillos, senón que aínda se mofan dela. Tanto os homes que lle fixeron mal como a xustiza non están 

respectando os seus dereitos nin liberdades. Están antepoñendo os seus propios desexos, os cales prexudican 

a outros iguais, aos dereitos e liberdade desta muller e dos fillos. A xustiza, que sería a encargada de establecer 

uns límites á liberdade destes homes, non está actuando correctamente porque está quitando a liberdade 

dunha muller e os seus fillos para dárllela a estes homes. E esta é a causa que conduce a esta muller a obrar 

deste xeito como resposta. É dicir, a vingarse.

A vinganza é unha resposta impulsiva que se activa polo resentimento e o odio, que adoita ter por obxectivo 

infrinxir un mal maior en quen cometeu o dano orixinal. Xustamente por estes motivos (por tratarse dun 

“instinto”, impulso, e por ter como obxectivo o dano a outra persoa) non é unha forma de liberdade. É certo 

que quen ten o sentimento de vinganza, como no caso desta muller, conta con motivos suficientes como 

para xustificalo; mais esta non é razón suficiente como para obrar en contra da liberdade e dereitos doutros 

individuos. Probablemente, se levásemos a cabo a nosa vinganza, sentiriámonos máis “libres”. Mais, este 

sería un falso sentimento xa que a nosa conciencia non nos permitiría soltarnos dese mal que cometemos 

e viviriamos “condenados” a esa persoa ou ese recordo, co cal non seriamos libres. O que debemos intentar 

facer, por moi duro e difícil que sexa, é conter a nosa ira, rabia, rancor e odio, e intentar pensar en diferentes 

solucións que non firan os dereitos e liberdades de quen nos atacou; incluso podemos perdoar e limpar a nosa 

conciencia de todos eses pensamentos negativos que non colaboran co ben común.

OPINIÓN

O sentimento desta muller é totalmente lóxico porque a acaban de violar e de quitarlle a casa e os fillos. Pero 

penso que desde o punto de vista da responsabilidade ética, esta muller non debería actuar como o fixo. 

Por moi duro que fora, tería que conter os seus sentimentos de ira, rabia, odio e rancor cara os “honrados da 

vila”, razoar e escoller, coa mente fría, a mellor opción, que nunca sería matalos, xa que estaría privando a 

estes homes dos seus dereitos e liberdades (por moi mal que llo fixeran pasar). Só desta maneira esta muller 

conseguiría ser libre para o resto da súa vida; de actuar como o fixo, é dicir, instintivamente, sen pensar, ese 

sentimento de “culpa” ou de “dor” seguiría na súa conciencia e non viviría feliz nin libre.

Tempestades de sal é unha poesía con música tradicional galega composta pola artista María Xosé Silvar 
(Sés) e publicada en 2011. Nela reivindica a importancia da cultura galega, critica a aquelas persoas que queren 
facela desaparecer ou que non a valoran e fai unha chamada urxente ao pobo galego para que esperte e 
comece a facerse valer como o que é.

Poderiamos distinguir dúas ideas principais: o respecto polo pobo galego e a súa cultura e a liberación colectiva 
dos galegos (e tamén a individual).

Na primeira estrofa da canción, Sés reivindica a importancia de Galicia e fai unha pequena crítica a eses 
“caciques” que queren oprimir o pobo galego facéndonos pensar que somos inferiores e non deixando escoller 
o que as nosas vontades desexan.

TEMPESTADES DE SAL
SÉS

Letra orixinal

Nesta terra que fai testamento 
Que acolle os lamentos e anima a olvidar 
Infectada de sangue usureiro 
Caciques modernos, mecenas do mal 
Vivo dentro dun monte de área 
Tinguido de brea que non limpa o mar,  
Coa esperanza de tomar alento 
Para ver o momento de nos libertar 

 Mais aínda seguimos aquí 
A aturar tempestades de sal,  
Resistindo a violência de mans 
Desas serpes e cans que nos queren calar.  
Compañeiras nos soños do Edén,  
Unha illa no medio do mar,  
Que iluminan o loito máis negro,  
Que esquece o desterro e o medo a loitar.  

Cando as marcas se gravan a ferro
E a dor e a xenreira non deixan sorrir
As penurias van alén da fame
Falta a identidade que axuda a vivir
Só se calma o ruído da raiba
Coa forza que queima na gorxa ao berrar
Queremos curar a fendedura
Olvidar a tristura e voltar comezar

 Mais aínda seguimos aquí 
A aturar tempestades de sal,  
Resistindo a violência de mans 
Desas serpes e cans que nos queren calar.  

Compañeiras nos soños do Edén,  
Unha illa no medio do mar,  
Que iluminan o loito máis negro,  
Que esquece o desterro e o medo a loitar.  

Nesta terra que fai testamento 
Que acolle os lamentos e anima a olvidar 
Infectada de sangue usureiro 
Caciques modernos, mecenas do mal 
Vivo dentro dun monte de área 
Tinguido de brea que non limpa o mar,  
Coa esperanza de tomar alento 
Para ver o momento de nos libertar 

 Mais aínda seguimos aquí 
A aturar tempestades de sal,  
Resistindo a violência de mans 
Desas serpes e cans que nos queren calar.  
Compañeiras nos soños do Edén,  
Unha illa no medio do mar,  
Que iluminan o loito máis negro,  
Que esquece o desterro e o medo a loitar.  

 Mais, mais, mais aínda seguimos aquí 
A aturar tempestades de sal,  
Resistindo a violência de mans 
Desas serpes e cans que nos queren calar.  
Compañeiras nos soños do Edén,  
Unha illa no medio do mar,  
Que iluminan o loito máis negro,  
Que esquece o desterro e o medo a loitar.  

LIBERTAD SIN IRA (de Paula)
Está composta por Pablo Herrero e José Luis Armenteros, con letra de Rafael Baladés. Foi gravada e publicada 
polo grupo andaluz Jarcha en 1976. Coñécese como unha das cancións máis emblemáticas da Transición 
española.

Letra traducida ao galego

Din os vellos que neste país houbo unha guerra
e hai dúas Españas que gardan aínda,
o rancor de vellas débedas
Din os vellos que este país necesita
pau longo e man dura
para evitar o peor
Pero eu só vin xente
que sofre e cala
Dor e medo
Xente que só desexa o seu pan,
a súa femia e a festa en paz

Liberdade, liberdade sen ira liberdade
garda o teu medo e a túa ira
porque hai liberdade, sen ira liberdade
e se non a hai sen dúbida haberaa
Liberdade, liberdade sen ira liberdade
garda o teu medo e a túa ira
porque hai liberdade, sen ira liberdade
e si non a hai sen dúbida haberaa
Din os vellos que facemos o que nos dá a gana
E non é posible que así poida haber Goberno que 
goberne nada

Na segunda estrofa, a autora recalca que aínda seguimos vivos culturalmente falando a pesar dos múltiples 
impedimentos que temos como sociedade por parte desas “serpes e cans que nos queren calar”, e fai unha 
chamada á loita polos nosos dereitos e liberdades que nos permitirán construír unha identidade que nos faga 
diferentes ao resto de pobos.

Na terceira estrofa engade énfase ao que xa dixo na segunda. Pide a todos os galegos/as que non deixen de 
loitar polo que realmente queren conseguir; de non ser así, acabaremos aínda máis presos e a nosa cultura 
desaparecerá.

Nas cuarta, quinta, sexta e sétima estrofas volve recoller o que xa explicou nas tres anteriores.

Sés reclama que xa é hora de que o pobo galego se una e loite contra as inxustizas que o perseguen dende hai 
moitos anos. Pide que se vaia formando unha identidade propia que nos identifique doutros grupos para así 
poder gozar dunha maior liberdade colectiva e individual, poder ter unha maior repercusión en todos os ámbitos 
e conseguir que a nosa lingua e costumes non desaparezan. Hoxe en día, a cultura galega está infravalorada, 
xa sexa polo noso territorio ou a nosa diferenza lingüística, cando en realidade a nosa é bastante máis rica 
que a que poden ter os cataláns ou vascos, só que nin nós mesmos a defendemos. A opinión de Galicia cada 
vez tense menos en conta e cada vez somos menos libres porque contamos con menos oportunidades para 
expresarnos.

Esta liberdade colectiva que Sés reclama pode tamén interpretarse como a propia liberdade individual de cada 
ser. Cada ser humano debe ir adquirindo os seus propios pensamentos e ideoloxías e así ir formando a súa 
identidade ou personalidade, que lle permitirá ser unha persoa crítica e con capacidade para decidir sobre o 
seu futuro e as súas accións. A cada un de nós, pero en especial ao pobo galego, aínda nos “falta a identidade 
que axuda a vivir”.

OPINIÓN

O pobo galego, ao igual que sucede con cada persoa, debe loitar pola súa identidade, construírse como un 
ser libre con capacidades racionais suficientes como para desenvolver o seu propio pensamento e así poder 
escoller os seus actos e non estar sometidos a ninguén. Debemos querer a nosa cultura e valores e defendelos 
para poder manter a nosa liberdade, tanto individual como colectiva.

Na primeira estrofa refírese aos que aguantaron a guerra civil española, “Os vellos”, e Franco morto significaba 
esperanza para democracia para moitos, pero os vellos non cren que é posible que en España exista a 
democracia, que só se pode avanzar con dureza e firmeza,”pau largo e man dura”. É unha mensaxe que os 
vellos transmiten ás novas xeracións, que España non se pode gobernar sen unha autoridade.

A segunda estrofa é unha resposta á primeira, a xuventude pensa que a ditadura non pode seguir en España, 
a xente tiña medo e non se atrevía a protestar, pero que agora teñen que cambiar as cousas.

No retrouso os mozos dinlles aos vellos que non queren o seu medo ou o seu rancor, que o máis importante é a 
liberdade sen que haxa conflitos. A liberdade de poder expresarse sen temer pola túa vida ou a da túa familia, 
de escoller ti mesmo como actuar dentro da sociedade e non vivir baixo o mandato dunha persoa.

Na terceira estrofa os vellos opinan que os mozos non teñen regras, que fan o que queren, e por iso pensan 
que é preciso non outorgarlles a liberdade.

Na cuarta e última estrofa responden aos vellos en nome do pobo español negando as alegacións dos vellos 
que a xente se disciplina e observa regras. O único que piden é vivir unha vida cotiá libre nos límites do 
respecto cara os demais, que xa non queren os abusos dunha ditadura, senón igualdade e fraternidade dunha 
democracia.

Din os vellos que non se nos dea renda solta
que todos aquí levamos
a violencia a flor de pel
Pero eu só vin xente moi obediente
ata na cama
Xente que tan só pide
vivir a súa vida, sen máis mentiras e en paz
Liberdade, liberdade sen ira liberdade
garda o teu medo e a túa ira
porque hai liberdade, sen ira liberdade
e se non a hai sen dúbida haberaa
Liberdade, liberdade sen ira liberdade
garda o teu medo e a túa ira
porque hai liberdade, sen ira liberdade
e se non a hai sen dúbida haberaa
Liberdade, liberdade sen ira liberdade
garda o teu medo e a túa ira
porque hai liberdade, sen ira liberdade
e se non a hai sen dúbida haberaa
Liberdade, liberdade sen ira liberdade
garda o teu medo e a túa ira
porque hai liberdade, sen ira liberdade
e se non a hai sen dúbida haberaa (bis).

PARA LA LIBERTAD
J.M.SERRAT (de Claudia)

Letra orixinal e tradución

Para la libertad, sangro, lucho, pervivo

(para a liberdade, sangro, loito, pervivo)

Para la libertad, mis ojos y mis manos 

(para a liberdade, os meus ollos e as miñas mans)

Como un árbol carnal, generoso y cautivo

(como unha árbore carnal, xenerosa e cativa)

Doy a los cirujanos

(dou aos cirurxiáns)

Para la libertad siento más corazones 

(para a liberdade sento máis corazóns)

Que arenas en mi pecho, dan espumas mis venas

(que areas no meu peito, dan espuma as miñas 
veas)

Y entro en los hospitales, y entro en los algodones 

(e entro nos hospitais, e entro nos algodóns)

Como en las azucenas

(como nas azucenas)

Porque donde unas cuencas vacías amanezcan 

(porque onde unhas cuncas baleiras amenzan)

Ella pondrá dos piedras de futura mirada 

(ela porá dúas pedras de futura mirada)

Y hará que nuevos brazos y nuevas piernas crezcan 

(e fará que novos brazos e novas pernas crezan)

En la carne talada

(na carne tallada)

Retoñarán aladas de savia sin otoño 

(brotarán aladas de zume sen outono)

Reliquias de mi cuerpo que pierdo en cada herida

(reliquias do meu corpo que perdo en cada ferida)

Porque soy como el árbol talado que retoño

(porque son como a árbore tallada que abrollo)

Aún tengo la vida

(aínda teño a vida)

Para la libertad, sangro, lucho, pervivo

(para a liberdade, sangro, loito, pervivo)

Para la libertad, mis ojos y mis manos 

(para a liberdade, os meus ollos e as miñas mans)

Como un árbol carnal, generoso y cautivo

(como unha árbore carnal, xenerosa e cativa)

Doy a los cirujanos

(dou aos cirurxiáns)

Porque donde unas cuencas vacías amanezcan 

(porque onde unhas concas baleiras amanezan)

Ella pondrá dos piedras de futura mirada 

(ela porá dúas pedras de futura mirada)

Y hará que nuevos brazos y nuevas piernas crezcan 

(e fará que novos brazos e novas pernas crezan)

En la carne talada

(na carne tallada)

Retoñarán aladas de savia sin otoño 

(brotarán aladas de savia sen outono)

Reliquias de mi cuerpo que pierdo en cada herida

(reliquias do meu corpo que perdo en cada ferida)

Porque soy como el árbol talado que retoño

(porque son como a árbore tallada que abrollo)

Aún tengo la vida, aún tengo la vida

(aínda teño a vida, aínda teño a vida)

Esta canción, Para la libertad, é unha versión da segunda parte dun poema orixinal de Miguel Hernández 
titulado El herido, baseado na Guerra Civil. Neste caso, a batalla é dor e sangue, e é por iso que aínda que 
este poema pretenda dar forza aos combatentes ou denunciar os atropelos e excesos que se producen nela, 
a visión cruenta da mesma está definida por unha parede manchada co sangue, como o horror da morte. 
No poema relátase a historia dende a voz dun ferido a causa da Guerra Civil que intenta animar ao resto de 
persoas a que acudan aos hospitais para poder doar sangue e transmitir así a forza aos que loitan na guerra.

Podemos distinguir claramente unha falta de liberdade ocasionada pola Guerra Civil. Daquela, calquera 
pensamento diferente aos impostos polos franquistas era sancionado incluso con pena de morte. Está 
claro que a sociedade era escrava, non podían actuar dunha maneira distinta ou o seu comportamento sería 
duramente sancionado. Deste xeito, o autor denuncia indirectamente a situación que se estaba a vivir en 
España e a falta de liberdade que había naquel entón.

Por outro lado, podemos observar no poema a xenerosidade daqueles que están dispostos a perder a súa 
liberdade e sacrificar o seu corpo pola obtención da propia liberdade do pobo.

Ademais disto, gustaríame comentar un aspecto da letra que me parece interesante, aínda que igual non está 
tan claramente sinalado ou explicado no poema; e é se realmente somos libres da morte. Xa que no poema 
explica as catástrofes e miles de mortes sucedidas a causa da guerra, gustaríame explicar esta reflexión.

Por un lado, non somos libres da morte porque é unha evidencia da que non nos podemos liberar. A diferenza do 
resto de cousas no mundo, a morte é imposta pola natureza e non podemos ir contra iso. Estamos destinados 
a morrer dende que nacemos. A aceptación desta mesma reflexión si que permite que a morte sexa libre. Se 
aceptamos que algún día vai chegar esa hora, viviremos mellor, máis felices. Ademais, dalgunha maneira, 
cada un pode “escoller” a maneira na que more. E con máis motivo agora, xa que se aprobou hai uns meses a 
nova lei da eutanasia, que nos ofrece o dereito de decidir sobre a nosa vida. Por iso e mais o anterior penso que 
ninguén é libre da morte, pero que a morte é algo libre. Porque a liberdade e o exercicio das nosas vontades. E 
a morte, nalgunhas ocasións, é unha vontade, unha decisión, a práctica da nosa liberdade.

Paula López Vázquez (4ºB)

Claudia Lado Salgado (4ºD)

-A María Fandiño e Andrés 
Romarís, grazas infinitas por 
tanto!!

-Tamén grazas ao profesorado 
que motiva cada ano ao 
alumnado para que participe nas 
actividades de EDLG.

-Grazas a Marisa Calderón que 
pon cada ano a súa arte ao 
servizo de todo o IES!

- E a ti Pablo López por poñerlle 

música celestial a cada cousa que 
fas!

- A JM Álvarez pola 
profesionalidade, dedicación e 
paciencia!, cos que andamos a 
cegas coas TIC.

-Mario Gómez, de 3º D. “Te”si 
que é pronome átono, pero nesa 
oración, Lupe non é o suxeito! Así 
que aínda che que queda moito 
por remar! 

-De Antía L, para Alex de 4º C: Só 
quero verte feliz, e se ti es feliz, 
eu tamén son feliz!

-David Silva, querémoste, chulo! 

-Para Leticia de 1º A: Es unha 
borde, que me insulta, pero aínda 
así es moi boa amiga e quérote 
moito!

-Eva, o teu flamenco seguro que 
é monstrenco! By Tiago, Gonzalo 
e Coral.

MENSAXES XEADA 2021

“LIBERTAD” DE AGONEY

Agoney é un mozo que comezou a súa carreira musical cando era un adolescente, pero fíxose famoso no 
programa Operación Triunfo en 2017. Sufriu acoso durante toda a súa vida debido á súa orientación sexual e 
pola súa forma de ser. Isto segue a pasarlle hoxe en día, pero armouse de valentía e sacou un álbum falando 
de todo o que o fartaba e, nese álbum, atópase esta canción.

“Libertad” fala do amor que lle foi prohibido experimentar durante o seu desenvolvemento como persoa polo 
medo a que diría a xente e polas críticas que recibiría. Todo o colectivo LGTBIQ+ experimentou isto como 
mínimo unha vez na súa vida. Agoney enfoca a liberdade nas formas de amar, dicindo que ninguén ten que 
opinar nada ao respecto sobre o que prefiran os outros, pois non se fai dano a ninguén, só se busca esa 
ansiada liberdade de expresar o amor que se ten gardado. 

Persoalmente, esta canción aféctame moito e faime sentir moi arroupado. Non podo estar máis de acordo 
co concepto de liberdade que amosa. Todos deberiamos ser libres de amar a quen queiramos sen ter que ser 
xulgados polo resto. Son incontables todas as agresións LGTBfóbas que seguen ocorrendo hoxe en día, coma 
se estiveramos nas cavernas e vestiramos con taparrabos. 

Ter medo a amar debería ser algo impensable, por iso todos debemos aportar o noso gran de area. Neste caso, 
Agoney faino a través das súas letras, pero hai moitas formas máis de facelo. Por exemplo, non calar cando 
o teu amigo chama “maricón” a outro neno como “broma”, porque non o é… Todos temos comportamentos 
homófobos que debemos cambiar abrindo os ollos.

En conclusión, tras este traballo apréciase que non hai unha forma estándar de concibir e vivir a liberdade, 
senón que cada un pódea experimentar dunha forma ou doutra, e non por iso ten que ser menos válida ou 
errónea.

Alumno de Filosofía, 4º ESO

A LIBERDADE PODE FACERNOS BESTAS OU DEUSES

Liberdade. Substantivo común e abstracto conformado por catro sílabas e nove letras. Catro sílabas e nove 
letras que agochan moito máis do que parece a simple vista. Esta palabra é probablemente a máis ansiada na 
historia da humanidade. Todo un paradoxo! Curiosamente, a procura da liberdade é constante malia ser algo 
intrínseco na nosa natureza.

O ser humano é un animal cuxa evolución notablemente distinta doutros animais resulta sorprendente, 
pero que a fin de contas segue a ser un animal. Malia isto, o ser humano está igualmente condicionado por 
outros factores externos ao biolóxico, por exemplo aqueles de carácter cultural. Dependendo das condicións 
socioeconómicas, educativas, relixiosas e culturais dun certo lugar a vida dos integrantes de esa comunidade 
será distinta á vida de outros grupos poboacionais nas que se den outras variábeis. Ademais, cada individuo 
interioriza estes aspectos de forma distinta, dando lugar á diversidade característica da nosa especie. Sen 
embargo, moitas veces ao longo da historia, empregouse ou emprégase a bioloxía e a condición animal das 
persoas como xustificación á creación de diversas leis ou procesos ou ante certos sucesos históricos, coma 
o Imperialismo ou o Nazismo. Malia que a bioloxía e o seu impacto no comportamento humano resultan 
innegables non se debe caer no engano de que esta inflúe na maioría de accións realizadas, causadas para 
satisfacer os instintos primarios. Substancias como as hormonas ou os neurotransmisores xogan un papel 
importante en cada individuo, pero non condicionan enteiramente as accións realizadas por el, pois, no caso 
contrario, toda acción sería xustificábel dende un punto de vista hormonal e químico, caendo nun relativismo 
ético perigoso. 

Por outro lado, estas xustificacións biolóxicas do comportamento humano serían proporcionadas por un 
grupo selecto de poboación que, grazas a  ter coñecemento destes argumentos de carácter biolóxico, poderían 
empregalos no seu beneficio, coa ciencia, a priori innegable, como respaldo. Así, innumerables atrocidades 
foron cometidas con algunhas escusas biolóxicas como respaldo, malia que moitas tiñan outros motivos de 
transfondo. 

Adicionalmente, defendeuse en numerosas ocasións ao longo da historia a existencia de impulsos ou 
instintos animais no ser humano, impulsos necesarios para a supervivencia da especie, herdanza dos 
primeiros homínidos. Estes serían, principalmente nutrirse, relacionarse e reproducirse. Cientificamente é 
imposible, por exemplo, a supervivencia das especies sen a nutrición polo que é evidente que os nutrientes 
son indispensábeis para a vida, e isto constitúe unha realidade biolóxica. Non obstante, esta realidade é 
distinta á afirmación de que o instinto de supervivencia existe e rexe a vida de todo ser humano. Se isto fose 
así, un certo individuo non se privaría de alimento independentemente da situación, e procuraría nutrirse 
sempre e cando tivese fame, cunha ausencia de razoamento de por medio. Factores como os trastornos 
alimenticios ou, en situacións de escaseza, casos nos que certos individuos deciden privarse eles mesmos de 
alimento para que outros inxiran unha maior cantidade. 

En base a isto, a dedución resultante é que os seres humanos si temos control sobre a nosa bioloxía ao 
contrario que outros animais. Este control é provocado pola razón inherente á nosa especie. Así, temos a 
capacidade de escoller. Capacidade de elixir cando queremos comer, cando nos reproducimos ou simplemente 
cando quitarnos a vida. Podemos escoller. Esta posibilidade é un sinónimo da liberdade, biolóxica, do ser 
humano. Somos un animal capaz de crear cultura, capaz de crear relixións, capaz de crear arte. Esta liberdade 
é única e intrínseca a nós, e defínenos como un ente máis aló do noso material xenético e actividade hormonal. 

Non obstante, a liberdade, máis aló desta capacidade de escolla e creación é un ideal perseguido e prezado 
para o ser humano, e, nalgunhas ocasións, tamén obtido. Agora ben, a liberdade, sendo unha realidade, debe 
estar limitada por unha serie de normas de carácter ético, do contrario a liberdade de certos individuos vese 

suprimida pola liberdade de outros. Por desgraza, esta capacidade de elección que nos caracteriza non é 
excluínte, o que implica que as eleccións a escoller son, en primeira instancia, diferentes segundo a vontade 
de cada individuo. En consecuencia, a importancia do establecemento dunhas regras a seguir, que permitan 
a convivencia entre diferentes individuos e o mantemento das súas liberdades, é fundamental. Así, dende 
a creación da filosofía, este dilema que trata de dilucidar que valores son superiores a outros non ten unha 
resposta concisa na actualidade e flutuou ao longo da historia segundo as ideas propostas polas diferentes 
ideoloxías de carácter ético.

Resulta complicado xulgar os diferentes sucesos históricos dende un punto de vista ético actual, pois 
o considerado correcto nunha sociedade occidental, cunhas determinadas condicións educativas e 
socioeconómicas, varía do considerado correcto nese mesmo lugar séculos atrás. Por esta razón, en parte, 
a liberdade constitúe algo perigoso. Esta característica liberdade, ansiada en igual medida, constitúe algo 
conflitivo en moitos casos. 

CARICATURA DO REPARTO DE ÁFRICA

Historicamente falando, con frecuencia a liberdade dun grupo, normalmente reducido, ocasionou a perda da 
liberdade doutro ou sinxelamente a ausencia da mesma. Un exemplo disto é o denominado Imperialismo, que 
engloba á súa vez o Colonialismo. Este sistema, que definía a situación global antes da Primeira Guerra Mundial, 
defendía a dominación dunha nación ou estado sobre outros territorios ou pobos a través da adquisición de 
terras ou a imposición dun control político-económico. En consecuencia, un suceso icónico na historia global 
levouse a cabo no século XIX. Así, entre os anos 1884 e 1885 organizouse a denominada Conferencia de 
Berlín. Nela diversas potencias europeas levaron a cabo o reparto do continente africano, trazando fronteiras 
artificiais no continente para designar os territorios que cada potencia posuiría, despois de varias décadas de 
conquista das mesmas. Este suceso provocou, non só en África senón que tamén en países como Corea do 
Sur, China, ou Australia, numerosas situacións de explotación, maltrato, discriminación e violencia tanto física 
e psicolóxica coma sexual especialmente no caso de Corea do Sur. 

Unha das principais bases de carácter cultural deste suceso foi a “Teoría da raza superior” que designaba 
ás persoas brancas como superiores intelectualmente, economicamente e culturalmente ás persoas negras 

ou doutras razas, e eran recoñecidas como tales por estes colectivos en situación de vulnerabilidade. Este 
suceso constituíu o desencadeamento de numerosos conflitos entre tribos africanas, destacando entre eles 
o Xenocidio de Ruanda, que rematou coa morte de entre 50.000 e 100.000 persoas. Este é un bo exemplo 
de como a liberdade, neste caso provocada por unha supremacía de poder de certas potencias sobre outras, 
provoca un conflito no que numerosas persoas perden a vida. 

Outro caso moi coñecido é o caso dos réximes totalitarios. Réximes como o Nazismo, o Franquismo, o 
Stalinismo ou mesmo os réximes ditatoriais que dominan na actualidade países como Venezuela ou Corea do 
Norte. Neles unha persoa posúe o poder e impón a súa vontade sobre unha comunidade de persoas, omitindo 
a súa liberdade.

Outro exemplo é o dos colectivos oprimidos, ben sexa polo seu xénero, orientación sexual, relixión, cultura, 
raza, situación ou ideas. Lamentablemente colectivos como o LGTBI+, o feminismo, colectivos de persoas 
racializadas... seguen a loitar por unha serie de dereitos e pola súa liberdade, nas diversas definicións que 
a palabra comprende segundo os problemas ao que cada colectivo debe enfrontarse. Nalgúns casos a loita 
traduciuse nunha maior liberdade, exemplificada no caso do sufraxio feminino, por exemplo. Pero noutros 
casos esta loita pola mesma, manifestada en protestas como, anteriormente, a Revolución Francesa de 1789, 
continúa.  

Historicamente a liberdade constituíu case un privilexio que só un selecto grupo podía posuír e, como xa 
mencionei, esta foi empregada coma arma para o sometemento, tortura ou denigración de colectivos. Non 
obstante esta liberdade que permite que nos convertamos en seres desprezables tamén permite a realización 
de actos favorábeis para outras persoas. 

Así, individuos como os misioneiros, persoas que forman parte de organizacións de diversa índole, ou xente 
que pon en perigo a súa vida por protexer a vida doutras son a viva imaxe de que, ao fin e ao cabo, todo se 
limita a unha escolla. Esta liberdade que posúe o ser humano, esta liberdade que persegue o ser humano, é un 
factor máis. Depende do individuo ou colectivo concreto o empregala para fins eticamente correctos ou para 
aqueles que non o son. As persoas teñen a capacidade de realizar ambas accións.

En consecuencia, como resposta á pregunta inicial opino que a pregunta correcta, sería “Como emprega o 
ser humano a liberdade?”  A liberdade non nos fai deuses. A liberdade non nos fai bestas.   A liberdade 
simplemente non nos fai. Esta prezada cualidade non nos define pois a escolla feita non é intrínseca a ela, 
ao tempo que define todo o que facemos e perseguimos dende que comezamos a empregar a nosa razón de 
forma ética e política.

AILÉN GARCÍA FERNÁNDEZ 
2º BACH C  

HISTORIA

A TRAIZÓN Á FAMILIA FRANK

Ana Frank nace en Frankfort o doce de xuño de 19 e  
morre en Bergen-Belsen no mes de febreiro de 1945. 

Pais: Otto Heinrich Frank e Edit Frank.

Ana Frank era unha nena alemá de ascendencia 
xudía,vítima do Holocausto nazi e autora do diario 
homónimo coñecido co nome  do “DIARIO DE ANA 
FRANK”.

É un dos libros máis  lidos no mundo e está inscrito 
no Rexistro da Memoria do mundo da UNESCO. Foi 
traducido a máis de setenta idiomas e con unha venta 
de trinta e cinco millóns de copias. A primeira  tradución 
en español foi en abril de 1955, baixo o título  “Las 
habitaciones de  Atrás”.

Cando cumpre os trece anos regaláronlle un diario ao que 
lle pon o nome de Kitty, en canto o viu soubo,  que era un 
regalo especial, pois serviríalle de apoio nos momentos 
tan duros que ía atopar na súa vida. Tres semanas 
despois Ana e a súa familia  pasarán á clandestinidade 
na Casa de Atrás en Amsterdam (Holanda).

Alí viviu dous anos escondida coa súa familia e outras catro persoas alleas para ocultarse dos nazis durante a 
Segunda Guerra Mundial.

No seu diario vai facendo anotacións e describe  as vivencias nas habitacións secretas onde se escondían, 
sendo tan nova interpretaba todo o que ocorría ao se arredor e a súa percepción da vida naquelas condicións.

Comeza describindo a Historia da súa vida:  Seus pais casaron no ano 1925 e un ano despois naceu a súa irmá 
Margot e Ana tres anos máis tarde.

A súa nai procedía dun fogar tradicional, aínda que eran xudeus  e a súa relixión o xudaísmo, non estaba moi 
presente nas súas vidas. 

 O seu pai trasládase a Amsterdam para dirixir Opekta, unha empresa que fabricaba un estabilizante para a 
marmelada. Un tempo despois tamén vai a súa nai e Margot e Ana quedan coa súa avoa en Alemaña e o día 
que Margot cumpre oito anos vai Ana como regalo sorpresa.

Ao principio a vida en Holanda era amena e con liberdade, ata que os nazis invaden os Países Baixos e impón 
duras restricións aos xudeus.  Non podían ir en bicicleta nin en autobús, tiñan que estar na casa ás oito e só 
asistir á escola de nenos xudeus.

Un domingo pola tarde volvía para a casa, logo de dar un paseo con Hello e encontra chorando a súa nai e a 
Margot por unha citación que recibiran da Gestapo. A nai e a señora Van Daan pide información aos señores 
Miep e Dussel sobre o que sucede no exterior, os xudeus son levados ao campo de concentración de Auschwitz.

Dentro da casa establecen horarios para o estudo, comida e baño, momento que Ana aproveita para botar 
unha ollada ao mundo de fóra. Sente pena e sofre en soidade, a relación coa nai e a familia Van Daan non era 
a mellor, a comida comezaba a escasear, a roupa estropeábase, a súa vista precisaba dunha revisión e para 
ir ao oculista tiña que ir disfrazada.   Con esta situación tan dramática aínda lle rouban floríns e cupóns de 
racionamento,  os bombardeos non cesan….

Ana cae nunha profunda depresión. Para 
desafogarse refúxiase na escritura, no seu diario 
amosa as súas inquedanzas durante a puberdade 
e fala con Peter sobre o sexo, gústalle o cine, 
cuestiona o matrimonio dos seus pais e tacha a súa 
nai de pouca tenrura. Ansía liberdade, pero sente 
grandeza interior polas pequenas cousas como son 
a natureza, a saúde, mirar ao ceo. Isto era o que lle 
transmitía a Peter: “Pensa nas cousa bonitas que 
aínda quedan...”Avoga pola paz , para ela as mulleres 
son soldados valentes e heroicos, que combaten e 
padecen para preservar a humanidade.

Máis de 70 anos despois da morte de Ana Frank 
unha investigación liderada por Pieter  Van Twisk 
asegura ter encontrado o responsable da  traizón 
á familia Frank, un notario  xudeu que vivía en 
Amsterdam, VAN DER BERGH, que para salvar a 
súa familia coopera co réxime nazi e hai tres oficiais 
involucrados no arresto da familia Frank: Gezinus 
Gringhuise, Willam Grootendorst, holandeses  e o 
austríaco Karl Silberbaner.

Ana e Margot morren no campo de concentración 
(Fiebre tifoidea) en BERGEN -BELSEN en febreiro 
de 1945, e o único supervivente é Otto Frank 
liberado polos rusos no campo de concentración de 
Auschwitz. Volve aos Países Baixos e alí atopa o 
diario de Ana Frank e en honor a ela e ao seu desexo 
de ser escritora decide publicalo  o 25 de xuño do 
ano 1947.

Arnold van den Bergh

Helena González Mourelle.

2º ESO B ITI

-Para Hugo de 1º E. O único que me quita de todos os 
meus problemas son os teus abrazos.

-Valentina Guerrero de 1º E, quérote un anaco! Zaida 
de 1º C, quérote un  pouco.

-Para unha rapaza de 1º B. Es unha moi boa amiga, 
cando teño algún problema sempre estás aí. Unha 
Aperta. P.M.C

-Ámovos, miñas nenas! Marta Figueiras.

-David Barba, es moi guapo!Gústanme as túas 
Munich!

- Felicidades, Xianecas. Nicolás de 2º B, non te rías 
como unha moto, porfa!

-Sonia de Mates, non poñas os exames tan difíciles, 
anda!

-Ana Isabel, querémoste moitísimo!

-Nico Neira, guapetón!

-Carlita, guapa, grazas por estar ao meu lado sempre. 
Quérote, aínda que ás veces vistas de “Cayetana!”

MENSAXES XEADA 2021

OS ERROS QUE SELARON O RESULTADO
DA SEGUNDA GUERRA MUNDIAL

A Segunda Guerra Mundial foi un conflito bélico comprendido entre 1939 e 1945, considerada a guerra máis 
sanguinolenta da historia universal, enfronta a dous grandes bloques :

- O Eixe : composto pola Alemaña nazi, Xapón e a Italia fascista .

Posteriormente sumáranse tamén Hungría, Bulgaria e Romanía, entre outros.

- Os Aliados : integrado  nun principio por Polonia, Gran Bretaña e Francia . Máis tarde uníranse países 
como China, a Unión Soviética e os Estados Unidos .

Esta guerra tivo lugar en Europa, África, Oceanía, Asia e nos océanos Atlántico e Pacífico, e involucrou en total 
a 23 países .

Entre as súas raíces destacan as seguintes :

- O descontento dos  alemáns coas condicións impostas polo Tratado de Versalles, ao finalizar a Primeira 
Guerra Mundial , xa que Alemaña perde unha sétima parte dos seus territorios e ten a obriga de pagar 
reparacións de guerra, reducir o seu exército e  a non fabricar armamentos .

- A ambición de Hitler, que buscaba recuperar os terreos que perderan en 1919 e conquistar un ``espazo 
vital ´´que asegurara o desenvolvemento de Alemaña como primeira potencia mundial .

- A actitude vacilante da Sociedade das Nacións ,que non soubo reaccionar ante o rearme alemán, a anexión 
de Austria e a ocupación alemá de Checoslovaquia, ambas en 1938.

- As pretensións de Mussolini, que desexaba crear un imperio italiano como o antigo Imperio romano.

- O militarismo xaponés, traducido na anexión de Corea (1910), a ocupación de Manchuria (1931) e a invasión 
de China (1937).

- As ambicións de Stalin, que quería recuperar os territorios que Rusia perdera en 1918 . Esas ambicións 
levárono a asinar un pacto de non agresión contra Hitler que selou o destino dos países bálticos .

- A invasión de Polonia por parte de Alemaña  máis que causa, foi o detonante, a chispa que desencadeou 
o conflito .

Durante esta contenda Adolf Hitler cometeu unha serie de erros estratéxicos, entre os cales destacan :

- A invasión da Unión Soviética: Adolf Hitler cometeu algúns erros fatais na campaña do Fronte Oriental. O 
primeiro deles foi confiar nunha doada conquista da Unión Soviética .

O segundo problema veu co retraso de seis semanas no comezo da Operación Barbarroja, pola elección do 
Führer de salvarlle o tipo a Mussolini nos Balcáns .

Os alemáns tampouco estaban preparados para unha longa loita, xa que Hitler pensaba que, Rusia podía ser 
derrotada por completo para o verán dese mesmo ano.

Atrasou o avance final sobre Moscova ao ordenar que os seus Panzers acudiran ao auxilio das unidades 
asfixiadas no sur da fronte. Se Moscú caera, os alemáns faríanse co control total das conexións ferroviarias 
rusas e minaría enormemente as súas vías de suministros . Un erro que lle custaría moi caro ao terceiro Reich.

-A Batalla de Inglaterra: cando Adolf Hitler ordenou á Luftwaffe ``liquidar´´ aos británicos, esta comezou 
pola inutilización dos efectivos da forza aérea británica (RAF). Segundo os propios responsables da RAF,os 

nazis case o lograron e, de feito, estiveron a tan só dúas semanas de de destruíla e de facerse coa hexemonía 
absoluta dos ceos británicos .

O Führer decidiu entón que a Luftwaffe debía centrarse no bombardeo indiscriminado das cidades inglesas, 
especialmente centrando as súas ofensivas en Londres . O único que se conseguiu con este cambio de 
estratexia foi crear cohesión entre a cidadanía británica e darlle unha pequena tregua vital á RAF para poder 
recompoñerse tras estar ao borde do colapso.

A cidade de Londres quedou reducida case  a cinzas, pero as baixas alemás chegaron a tal punto que tivo que 
cancelarse toda a campaña de Inglaterra.

-A cancelación dos programas de armamento experimental: tras a caída de Francia en 1940, Adolf Hitler estaba 
tan seguro da vitoria final alemá que cancelou a maioría dos programas de investigación armamentística, 
baixo a errónea premisa de que era suficiente coas armas das que dispoñía o terceiro Reich para gañar a 
Segunda Guerra Mundial .

Dous anos máis tarde, cos alemáns en serios apuros para facer fronte en todas as frontes ás armas aliadas da 
nova xeración, Hitler decidiu reiniciar de novo os antigos programas de investigación e desenvolvemento. O 
certo é que se perderan dous anos e, peor aínda, a maior parte dos enxeñeiros caeran na fronte rusa.

Pese a todo, a Alemaña nazi logrou producir armas impresionantes, pero nunca en cantidades suficientes, nin 
co nivel necesario como para obter vantaxes tácticas determinantes no declive deste conflito.

-A orde de non “retirarse nunca”: probablemente o maior erro que cometeu Hitler en Rusia. Cando as cousas 
comezaron a ir mal para os alemáns, Hitler ordenou ás súas tropas que nunca se retiraran baixo ningunha 
circunstancia. Unha medida moi disparatada, pero aplicada tamén  por outros líderes á parte do Führer, como 
por exemplo, Stalin que prefería antepoñer o orgullo á vida dos seus homes. 

No caso de Hitler esta medida foi un erro nefasto tamén por outra razón: a vantaxe táctica dos alemáns 
residía na mobilidade dos seus efectivos.

Sería máis efectivo retirarse a tempo e contraatacar con eficacia.

Houbo unha persoa que rexeitou esta orde do líder alemán, un xeneral chamado Erich von Manstein, aínda que 
pagou un prezo bastante elevado (foi relevado do mando en marzo de 1944 tras salvar as tropas atrapadas 
na batalla de Korsun-Cherkassy).

-O uso do Me-262 como un bombardeiro: o Messerschmitt Me262 ou Me -262 era un avión impoñente e 
adiantado en máis dunha década ao seu tempo .

Foi o primeiro caza a reacción do mundo e superaba aos mellores avións aliados da Segunda Guerra Mundial. 
O Me-262 foi concibido, deseñado e proxectado como un caza a reacción (foi creado para rematar cos  avións 
aliados).

Hitler ordenou a súa produción en serie como bombardeiro. Os seus homes seguiron discretamente 
desenvolvéndoo como caza, pero Hitler finalmente asegurouse de que fosen utilizados como bombardeiros. 
Nas probas deste avión foron poucos os pilotos que conseguiron alcanzar coas súas  bombas obxectivos 
situados a pouco máis dun quilómetro.

O Me-262 foi un fracaso como bombardeiro, e cando viron a luz uns cantos Me-262 como cazas xa era tarde 
para reverter a destrución da Luftwaffe.

-Ausencia de mulleres traballando nas fábricas: os nazis vense na obriga de recorrer ao traballo escravo pola 
gran escaseza de man de obra nas fábricas, xa que Hitler non permitía que as mulleres realizaran traballos 
nelas .

Non obstante, millóns de mulleres estadounidenses e británicas traballaban sen descanso nas liñas de 



58

HISTORIA

produción, permitindo así que millóns de homes puideran concentrarse na batalla.

Os alemáns sufriron carencias vitais de man de obra durante a Segunda Guerra Mundial, mentres as súas 
mulleres permanecían na casa representando o papel de nai e de ama de casa divulgado  polo nacional 
socialismo.

-Declaración da guerra contra os EE.UU: Ocorre xusto despois do ataque xaponés sobre a base hawaiana de 
Pearl Harbour .

Hitler decide declararlle a guerra aos Estados Unidos xa que pensara que sería un bo movemento para a moral 
do pobo alemán. O certo é que Hitler púxolle en bandexa a Roosevelt o que quería, xa que probablemente os 
EE.UU pola súa parte lle declararan  a guerra ao terceiro Reich, pero a Roosevelt custaríalle moito convencer 
ao pobo estadounidense de adoptar unha política intervencionista dende os mesmos albores da Segunda 
Guerra Mundial.

-A batalla de Kursk: en 1943, en Kursk, Hitler ordena unha ofensiva a gran escala, pero os rusos xa sabían que 
o líder alemán lanzaría dita ofensiva.

A derradeira ofensiva dos exércitos alemáns foi épica: os rusos mostraron unha impresionante resistencia e 
preparáronse a conciencia.

Esta batalla foi a batalla de tanques máis grande de toda a historia militar e finaliza coa derrota de Alemaña 
e, polo tanto, coa vitoria de Rusia.

-A batalla das Ardenas: foi o último intento de Adolf Hitler para gañar a Segunda Guerra Mundial. Tratou de 
repetir a mesma estratexia que empregara en 1940 atacando aos aliados, pero agora as súas forzas eran moi 
pequenas e non dispoñían de suficiente combustible, ademais de ter que enfrontarse  a un inimigo superior 
ao exército francés de 1940.

Sería mellor atacar os rusos e tentar frear o seu avance, xa que a batalla das Ardenas estaba condenada ao 
fracaso dende un principio .

- España na Segunda Guerra Mundial :

O 23 de outubro de 1940, Francisco Franco entrevistábase con Adolf Hitler en Hendaia.

O encontro tivo lugar nunha fría estación de ferrocarril, xunto á fronteira hispano-francesa, ambos acompañados 
dos seus respectivos ministros de exteriores Ramón Serrano Suñer e o alemán Joachim von Ribbentrop.

Esta reunión buscaba resolver os complexos escollos que existían para que España entrara na guerra do lado 
das potencias do Eixe. Hitler chegou a definir como ‘’desorbitadas’’as esixencias españolas .

Tras sete horas que durou este encontro, non valeu de nada, xa que Franco non cede nada na súa lista de 
peticións: a devolución de Xibraltar ( tras a derrota de Reino Unido); a cesión do Marrocos francés e dunha 
parte de Alxeria francesa a España, e tamén o Camerún francés que se uniría á colonia española de Guinea . 

A maiores tamén esixía que Alemaña mandara subministracións de alimentos, petróleo e armas para paliar a 
crítica situación económica e militar que atravesaba España .

O resultado foi funesto. Franco e Hitler asinaron un acordo, un protocolo secreto, no cal España comprometíase 
a participar na guerra nunha data que ela mesma determinaría e Alemaña só aceptaba entregar uns territorios 
de África a España.

Finalmente España decide oficialmente non entrar na Segunda Guerra Mundial .

Non obstante, en xuño de 1941, Serrano Suñer, movido polas presións internas dos sectores pronazis, promoveu 
o envío dunha división de voluntarios españois en apoio de Alemaña na invasión da Unión Soviética .

Algúns destes voluntarios eran soldados profesionais, con ideais franquistas e antisoviéticos.

Coñecida como División Azul, operou fundamentalmente no fronte central e no de Leningrado.

Os uniformes e o armamento foron proporcionados na súa totalidade por Alemaña.

Estímase que cerca de 45000 soldados españois participaron en diversas batallas alemás ata a súa disolución 
no ano 1943.

Rocío Puente Tojo. 1º Bach 

MENSAXES XEADA 2021

-Sarxento David Seijas, querémolo! Marta Figueiras.

-Son un rapaz de 2º A e gústame unha rapaza que 
en Instagram chámase alo-otero. Cada vez que a 
vexo, namórame! JD e RS

-Para Lupe. Grazas por darme segundas 
oportunidades nos exames e por animarme sempre. 
Un alumna de 2º B

-1º Bach D, querémosvos!

-Camachín, sempre por e para ti!

-Sariña, grazas por estes dous anos! Quérote L3. 
A.F.S

-Ainhoa, grazas por facerme rir. A ver cando volves 
ao A. Fraguas para estar máis xuntos.

-Para Lupiña, a nosa profesora de galego. Temos 
unha pregunta para ti: Queres facer un microrrelato? 
As túas favoritas de 1º C

-Para Miguel: Que pelo máis bonito!

-Para Leticia e Lía: Grazas por estar sempre aí.

-Fandiño, gústanme moito as túas clases e pásoo 
moi ben nelas. Espero ter máis clases contigo.

-Raúl, grazas por axudarme cando máis o necesitaba. 
Grazas a ti, voume esforzar no fútbol.

-Para Ramón de 1º ESO A. Cada un á súa maneira!

-Dani Seijas, Ámote! S. N. M

-Para Xoán de 1º A: Ala Madrid!

-Damián o bombeiro! Quérote!

- Para Damián de 1º ESO A, grazas por aparecer na 
miña vida. Es o mellor que me pasou. Non marches 
do meu lado. Aldara. 2º ESO B

-Fandiño, contigo as clases dos venres son o mellor 
día!

-Miqui de 1º ESO A, gústame o teu pelo!

-Ezequiel Camacho, ámote!

-Para Aldara de 2º B. Grazas por aparecer na miña 
vida. Nunca me faltes!

- Para Xoán de 1º ESO A. Xa sabes que podes contar 
comigo sempre. Aldara de 2º B

-Carlos, Camelote. Hai que facer outra foto!. Kuki

-Para Carlota de 1º C. Grazas polo cariño que me 
deches este ano! Es a miña mellor amiga! Asdo: 
Lercha.

-Parabéns polos 50 €, Carmen. M.F.R

AS RECEITAS SAUDABLES DE MARÍA

AMEIXAS AO FORNO

Ingredientes:

- 1 kg de ameixas finas

- 3 dentes de allo

- aceite

- perexil

- vinagre de Módena.

Nun recipiente que poida ir ao forno poñer allos picados 
en aceite 2 min. sen que tomen cor, engadir as ameixas e 
pasar ao forno. Retirar ao abriren, emulsionar movendo, 
esparexer con perexil e un chorro de vinagre de Módena.

Ou tamén en tixola: Poñer a tixola a quentar con lume 
forte sen nada, poñer as ameixas e deixar que collan 
calor uns 2 min., botar un chorro de aceite e ir retirando 
segundo abran.

No aceite restante ou engadindo un pouco máis, dourar 
allo picado, reincorporar as ameixas, 

engadir un pouco de vinagre balsámico, perexil picado e 
dar un golpe de calor antes de servir.

MINESTRA RÁPIDA DE PRIMAVERA

Elaboración:

Nunha tixola dourar allo picado e, se se quere, 
xenxibre moi picado. Cando empece a dourar 
engadir tirabeques, chícharos, corazóns de 
alcachofas picados, fabiñas tenras peladas (dúas 
veces), espárragos verdes pelados e picados, “bulbo 
de fiúncho” laminado fino, cenoria en bastonciños.  
Saltear. Teñen que quedar ao dente, pero se é 
preciso, engadir un pouquiño de auga, deixar que 
evapore e que volva ao aceite. Retirar coando para 
escorrer ben o aceite.

PEIXE SAPO (RABADA) CON CUS-CUS E 
CARAMELO DE CIGALA

1º.-Para o caramelo: 10 Cabezas de cigala e lagostinos 
a tostar no forno a 180º uns 25 min.

Unha vez ben tostadas pasalas a un cazo e poñelas 
ao lume, cubrir de auga, cocer ata ter un bo caldo, 
coar e volver ao cazo con azucre para facer un 
caramelo.

2º.- Preparar o cus-cus con caldo ou auga fervendo 
tpt ou segundo indique o fabricante. Unha vez 
absorba o líquido remover e engadir aceite, zume e 
reladura de limón, pebidas de granada, un pisco de 
vinagre de Xerez, pementa negra e rosa e sal.

3º.- Salpementar o peixe e dourar a lume forte, logo 
pasar a forno un 6 min. a 180º, recoller os zumes.

4º.-Empratar: No centro do prato o cus-cus, enriba 
os toros de rabada e o seu zume, esparexer de 
ceboliño, rodear cun círculo de caramelo de cigala e 
as colas de cigala á prancha.

ENTRECOSTO.

A carne debe estar a temperatura  ambiente, secar 
con  papel de  cociña. Botar nunha tixola quente 
(180-190º), un chorro de aceite, dourar ben polos 
dous lados o entrecosto bastante gordo, unha 
vez dourado pasar ao forno e terminar ao gusto. 
Repousar un pouco e cortar en láminas.

Servir con salsa bearnesa: 3 chalotas  picadas,  
un chorro de vinagre, outro de viño  branco, sal e 
pementa en gran, estragón picado, a lume medio, 
ferver moderadamente ata que quede só 1 culler  de 
líquido; coar. A baño María engadir 3 xemas e zume 
de limón e bater, logo ir vertendo pouco a pouco 
250 de manteiga clarificada e morna ata que quede 
cremosa.

* Non se debe gardar, hai que tomala no momento.

Outra salsa: allo e cebola a rustrir, engadir noces 
de Macadamia  trituradas, un chorro de viño ou 
champaña. Engadir nata e reducir.

RISOTTO DE ESPÁRRAGOS VERDES, TIRABEQUES, 
E ALLO NEGRO.

Rustrir unha chalota picada e engadir arroz Carnaroli. 
Perlar o arroz e engadir un chorro de viño ou cava e 
reducir. Empezar a engadir caldo de verduras ou auga 
e remover ata evaporar a auga. Seguir engadindo e 
removendo. Un pouco máis de media cocción engadir 
tirabeques picados  en bastonciños e despois, pera 
picada en cubos e espárragos previamente;pelados, 
cortados e escaldados uns 2 min. en auga fervendo.

Engadir xa case ao final unhas láminas finas de allo 
negro e uns anacos de queixo Gorgonzola: Repousar 
2 min. e servir.

MAGDALENAS DE AMÉNDOA

Ingredientes:

- 500 g de améndoa crúa e moída

- 5 ovos (separar as xemas das claras)

- 2 culleradas de mel

- 200 g de azucre ( ou menos)

- 9 g de fariña peneirada

- 1/2 sobre de lévedo 

Elaboración:

Mesturar as xemas co mel e un pouco de azucre e 
bater ata dobrar o volume. Logo engadir as claras 
a punto de neve cun chisco de sal. Bótase o azucre 
restante pouco a pouco ( batedor eléctrico de varas). 
Cando estea mesturado, engádeselle a fariña moi 
amodo, a améndoa e o lévedo. Coa axuda dunha 
espátula, seguimos mesturando con movementos 
envolventes.

Enchemos os moldes ata 1/3 e metemos no forno a 
180º, 15 minutos.



EQUIPO DE IGUALDADE






